
Halittan jinsi ta DNA: Jinsin Kade-kade

Zango Zuwa Kasar Amirka
MENENE SABO?!

Mujallar EJ-USA yanzu ta sake samfuri, da tsari, a wannan fitowar. Ta fi
kama da irin yadda hotunan zamani suke, da kuma zane-zane masu daukar
hankali. Tsarin na ta, na zurfafa gabatar da bayanai, kazalika da sassa na
kimiyya da harkokin kasuwanci da al’adu da kuma sauran batutuwa.

Ma’aikata na ta binciko sababbin batutuwa, tare da hadin kan rundunar masu yi ma na
zane-zane da marubuta da editoci da kuma kafofin Kwararrun masu bayar da shawarwari.

MacKenzie Babb, wata tsohuwar marubuciyar labaru, ta yi murna, matuKa, game da
ganin irin yadda aka canja wa labarun fasali. Game da sabuwar rawar da za ta taka, ta
bayyana cewa, tana jin tamkar “yau ne za a san shararriyar marubuciyar nan mai suna
MacKenzie.” (Ba gimbiya ba ce, amma, muna tsammanin ta shahara.) Jami’in zane-zane,
Lauren Russell, wanda ke tsara hotuna, tare da Terry Kramer (a duba “Haza”), sun ji
dadin irin manufofin da tsohon jakadan ya bayyana, a wajen sha shayi. Edita Mark
Trainer kuma, kwanan nan, zai nuna kansa. Yayinda bincike game da MOOC:s, ya sa aka
janyo Mark, na da sa albarka game da “Gabatar da Garayar MOOC.” Muna sa ran zai ma
wuce hakan. Babbar Jami’ar zane-zane, Dori Walker, ta samu gabalar wannan sabon
fasalin mujallar, domin gano wani abin sha’awa game da zane-zane. Ina tsammanin za a
so ganin yadda fasalin zai kasance, da kuma yadda zayyanar labarum za ta kasance.



Da na ke aiki da marubuta, game da labarum “Zango Zuwa Kasar Amirka”, na yi tunanin
irin karimcin da na yi wa abokan da suka kawo ziyara Birnin Washington. Wannan ita ce
“gagarumin rangandin” da ya fara daga Karfe hudu da rabi na sanyin safiya, da yin
kiranyen da a shiga sahun wasannin tukin kwale-kwale, a Kogin Potomac, sai kuma irin
Karin al’adata, game da “kai ziyara a dakunan ajiyar kayayyakin tarihi da al’adu.”

Dukan irin rangadin da z aka yi, ya-Allah na wasanni ne, ko kai ziyara a dakunan ajiyar
kayayyakin tarihi, za ka yi arangama da fasaha, a wadannan shafukan da za su kai ka, har
bayan Birnin Washington, don gano wuraren da ba a sani ba, a Kasar Amirka. Akwai
wuraren fadowa daga kan tsaunuka, a gefen Yamma, da kade-kade, a yankunan Austin
da Texas; da yankuna hipsinawan dake Birnin Brooklyn; da samun jagorancin sanin
makekiyar hanyar nan, mai tarihi a Kasar Amirka, watau Route 66.— Editar Gudanarwa,
Elizabeth Kelleher (wadda hotonta ke sama da kuma bango).

Mawallafi

Ofishin Harkokin Watsa Labarun Duniya, na Gwamnatin Kasar Amirka ne, ke wallafa
mujallar efournal USA. Kowace fitowa na bincika manyan al’amurran da suka shafi
Kasar Amirka da Kasashen Duniya, da fadakar da masu karatu, a duniya, game da jama’a
da martabobi da tunani da kuma cibiyoyin Kasar Amirka.



Ana buga kowace mujallar eJournal ne, a cikin Harshen Turanci, a kuma aiki da ita a
yanar-gizo. Har ila yau, fitowar na iya kasancewa a cikin harsunan Larabci da na
Kasashen China da Faransa da Pasha da Portugal da Rusha da Spain, ko kuma cikin
wadansu harsunan. Kowace fitowa na da kundinta da lambarta.

Ba dole ba ne, dukan ra’ayoyin da aka bayyana a mujallar ta eJournal USA, su kasance
daidai da ra’ayoyi da manufofin gwamnatin Kasar Amirka. Gwamnatin Kasar Amirka ba
ta hakKin abubuwan dake ciki da kuma ci gaba da yin amfani da su, a yanar-gizon dake
da alaka da mujallar, wannnan hakKi ya rataya ne, a wuyan wadanda suka wallafa su, a
yanar ta gizo. Ana kuma iya nadar labaru da hotuna da zane-zanen mujallar, a kuma
fassara su, a wajen Kasar Amirka, bayan an samu iznin wadanda suka wallafa su, a
mujallar.

Edita, EJ-USA

ITP-CD-WCU.S. Department of State2200 C Street, arewa maso yammacin Binin
Washington, DC 20522-0501, Amirka. Shafin Yanar-gizo mai suna:
eJournal USA @state.gov

Muddin za ka iya tafiya, to, za ka 1ya

fadowa daga doron tsauni.”

Komai Game da Harshen Turanci

Kalmomin da za a lura da su, a wannan fitowar

America
english.state.gov

wani shafin yanar-gizon kyauta ga masu son koyon Harshen Turanci, ko kuma

kowadanne irin dalibai.
Wani shiri na Ofishin Harkokin Ilmi da Al’adun Gargajiya, na Gwamnatin Kasar Amirka.



Inganta harshen Turancinka, ka kuma fahimci
al’adun Kasar Amirka, a wannan yanar-gizon ta
Amirka!

Turanci

Al’amurran kalmomi

Affluent dimbin Kwarewa. 19 Aficionado-mutumin dake son sanin wani abu, da
gamsuwa da wani abu. 16a Artificial-wani bangare na na’ura mai Kwakwalwa dake bayar
da bayanai. 24 Authentic. 14 Beaten. 13 Blow-4Bob. 11 Borough. 14 Chip hanyar
amincewa da wani tunanin da ba a yi1 wa adalci ba, a da, a shafi na 29. Chops-yisgar
garaya a shafi na 13. Computer-adaptive learning-gwaje-gwajen na’ura mai KwaKwalwa
dake kula da harkokin koyarwa, a shafi na 25. Emigrate-Kaura zuwa wata Kasa, ko yanki
don zama, a shafi na 7. Equity-riba ko wani jarin Kaddara ko hannun jarin wata hukuma,
a shafi na 31. Full-on-wanda ba shi da iyaka; wanda ya bunKasa, a shafi na 14. Get one’s
kicks (daga wani mutum, ko wani abu)-don sanyaya rai, a shafi na 16a. Gig-aikin wani
lokaci, musamman game da harkokin kasuwanci, a shafi na 13. Gossiping-gulma game
da rayuwar wadansu mutane, a shafi na 28. Grip (per)-wani bangare ko na’urar rike wani
abu, a shafi na 29. Innovative-KirKira ko yin amfani amfani da wata sabuwar basira ko
manufa, a shafi na 19. Persona-irin yadda ake gudanar da rayuwa da magana da sauransu,
tare da sauran jama’a, wadda ke sa ana ganin wata dabi’ar wani mutum dabam; kwarjini
mutum ga jama’a, a shafi na 28. Pitch-gabatarwa ko tallar wani abu, musamman cikin
runtsi, a shafi na 30. Pyrotechnics-wasan wuta, a shafi na 4. Rural-abinda ya shafi wata
Kasa ko mutanen dake zaune, a wurin maimakon cikin gari, a shafi na 21. Serene-
kammalalle mai kwantar da hankali, a shafi na 21. Slickrock-wani dutsen da iska ta sa ya
yi sumul-sumul, a shafi na 10. Telecommunications-sadarwa ta tarho ko tangaraho ko
kafofin watsa labaru, a shafi na 32. Tepee-bukkar da ake yi, da fata, da kabilun Indiyan
daji na tsaunukan Kasar Amirka ke zama a ciki, a shafi na 17. Thrifting-sayen gwanjo a
kantunan talakawa, a shafi na 7. Unsolicited-abinda ba ka tambaya ba, amma aka ba ka,
ko ka karba, ba tare da ka tambaya ba, a shafi na 32. Versatile-amincewa da abubuwa da
dama, a fili, ko a dabaru, ko kuma don sawwaka gudanar da wani al’amari, a shafi na 29.
Vintage-tsohon abu, wanda aka sani, da kuma wanda ya share zamani, ko mai
muhimmanci ko nagarta, ko abin tarihi, a shafi na 18.

Dukan wadannan kalmomin na Turanci, da aka yi amfani da su a sharhin “Duk wani abu
game da harshen Turanci” a mujallar ta e-Journal USA ta fito ne daga Kamus na
©Merriam-Webster Learner’s English Dictionary, a yanar-gizo mai suna:
www.learnersdictionary.com.

Kananan Labaru

Kasar Amirka A Fisge

Gashin Kasar Amirka (Kusan shine komai)
Jami’ar Kasar Amirka na son nama, da kayan lambu da, uwa-uba ‘ya’yan itatuwan da aka
burara da wuta.

Kamar kashi 82, cikin 100 na gidajen dake Kasar Amirka, na da murhun gasa nama,
kuma kashi 97, cikin 100, na masu irin wannan murhun, na amfani da shi, a cewar
bangaren Kungiyar Harkokin Kiwon Lafiya, da Masu MalaKi da Balangu. Gashin nama
ya zama tamkar wata “gasar wasanni’ wadda daruruwan jama’a ke shiga, don gasa
naman da ya fi dandano, da kuma balangun gargajiya.

A matsayinsa na zaunannen mawallafi, a Birnin New Orleans, Lolis Eric Elie, ya yi
mamakin, a cikin wani littafinsa mai suna Smokestack Lightning: Adventures in the
Heart of Barbecue Country, cewa, “Gasa nama ne, kadai, ya zama al’adar duk wani
talaka da attajiri, da masu sukuni da matalauta, da mutane Kauye da na birni, da masu
ilmi da wadanda ba su yaki jahilci ba, da kuma baKaKe da farare da ma wankan
tarwada.” Babu abinda ya wuce, ka ga wuta na tashi.

Ruwan Dare

A sakamakon haka ne, ya sa kusan daukacin jami’o’i da kolejoji, da dama, suka haramta
shan taba sigari.

A cewar wani sifiyon da aka gudanar, kwanan nan, fiye da harabun jami’0’i dubu, suka
hana shan taba sigari, gaba daya — ma’ana, a ciki da wajen harabar. Wannan al’amarin
tamkar bugun ashana: inda Asusun ‘Yancin Masara Shan Tabar, ya bayyana cewa, an
daina shan taba sigari, gaba daya, a fiye da kolejoji 60, a cikin 2007.

Dalili kuwa shine: Wadansu jami’o’in sun ji koken Kungiyoyin harkokin kiwon lafiya, na
2009, game da haramta shan taba sigari. Amma, kuma dole a gode wa garuruwa da
jihohin Kasar ta Amirka, wadanda suka yi jagorancin aiwatar da dokokin haramta shan
taba sigari, da duk wadansu halayen fitsarar da suka kawo canji, wanda, yanzu, wadanda
ba su shan tabar sigari, sun fi yawa, a cikin jama’a. Haramta shan sigarin, a kolejoji da
jami’0’i, sai Kara yaduwa yake yi.

Dakunan Karatu 2.0

A da, jama’ar Kasar Amirka suna zuwa dakunan karatu ne, domin litattafai. Wani sifiyon
da Cibiyar Bincike ta Pew ta gudanar, a kwanan nan, ya nuna cewa, shugabannin
dakunan karatu, sun sanya yin amfani da na’ura mai Kwakwalwa, kan gaba, kuma yanar-



gizo sai Kara taimaka take yi, wajen nadar bayanai. Daga cikin masu yin amfani da
yanar-gizon dake dakunan karatu, kashi 66, cikin 100, na gudanar da bincike ga
makarantu ko aiki, kashi 35, cikin 100, na amfani da su, wajen Kulla zumunta, sai kuma
kashi 16, cikin 100, dake karatu, ta yanar-gizon.

Har yanzu jama’ar Kasar ta Amirka, na da bukatar litattafai, amma suna amfani da
harkokin fasaha ne, domin sawwaKa gudanar da al’amurra. Binciken ya nuna cewa,
shugabannin na da bukatar da a rikKa shiga dakunan karatun, ta yanar-gizo, da kuma
dukan na’urorin dake taimakawa. Har ila yau, suna son yin amfani da fasahar ne, don
gano tsofaffin hanyoyin lissafa al’amurra, wajen jeranta litattafai. Musamman, sun yi
bukatar na’urorin dake amfani da linzamin GPS, don taimaka ma su, wajen gano
abubuwan da suke bukata, a tsakanin dimbin yawan litattafan dakunan karatun.

Amincewa da Lemun Kwalba na Coca-Cola

Duk da irin yadda yake boye “sirrin jikonsa”, a wadansu wuraren dake yankin Atlanta,
inda hedkwatarsa take, na’urorin tallace-tallacen kamfanin na Coca-Cola, sun bayyana
cewa, hajarsu, ita ce ta biyu, da aka fi amince da ita, a duniya, a sakamakon tambarin
“OK,” da ta samu, in ji kamfanin. Wadanda suka harhada saKe-saKin, na aikewa da su, ga
inda ake dafa ruwan lemun kwalbar na Coca Cola, ga fiye da masana’antu 900, a fadin
duniya, inda ma su rarraba ta, ke Kara ruwa da abinda ke zai Kara masu zaKi. Wadansu
mutanen dake shan lemun na Coca-Cola, sun bayyana cewa, masu shan lemun sun ce
akwai bambancin dandano ga irin lemun da masana’antun ke yi. Manyan kamfanin kuma
sun dage a kan cewa dandanon lemun soda ba shi da wani bambanci, a ko’ina.

Sahakatawa

Hudu (ga Watan Yuli) Da Manyan
Tituna

DAGA MARK TRAINER



The Fourth of July is, first and foremost, a birthday party. Americans mark the day in
1776 when 13 English colonies adopted a Declaration of Independence and the United
States of America was born.

Kamar dai yadda ake gudanar da bikin tunawa da ranar haihuwa, ta kowane fanni — tun
daga dan gungu har ya zuwa dafifin jama’a — ranar Hudu ga Watan Yuli, rana ce ta
bukukuwa, a kowane lungu na Kasar Amirka. Idan har kai bako ne, ko a inda ka ke, mai
yiwuwa ka ga ana fareti. [dan kuma kana wani Karamin gari ne, irin lowa, mai yiwuwa ka
ga ana gittayya da motocin kashe gobara, da yana suna hawan kekunan da aka yi wa
kwalliya, da sai sauransu. Idan ka je garin Alameda, dake Yankin California, kusa da
Birnin San Francisco, za ka shiga sahun mutane dubu 20, da suka jeru, a kan titi mai
tsawon mil uku, suna yi wa masu fareti da mahaya dawakai da kuma jerin gwano tafi.

A nan garin Anchorage ne, wani dan Karamin gari, mai yawan mutane dubu 300, dake
kudancin yankin Alaska, wanda ya fara bikin na ranar Hudu ga watan Yuli, da karin
kumallo da fanke, a wani dan zirin wurin hutawa na Delaney Park Strip, dake tsakiyar
dadaddiyar zama a wurin. “Kowa na waje, ga kuma masu fareti. Ga motocin kashe
gobara, da tsofaffin motoci da kuma masu jerin gwanon faretin.”

Amma, tunda yake garin na Anchorage yana can arewaci ne, sai daga bisani aka yi wasan
wuta. “Ana yin wasan wutar ne, da tsakiyar dare,” in ji Conru, “kuma har yanzu duhu bai
kankama ba.”



Rana kan fadi, da wuri, kamar mil dubu uku da 300, daga Birnin New York. A can,
mutane miliyan takwas dake zaune a birnin, na ganin kusan ton 22 na kayan wasan wutar
da ake harbawa, fiye da mil daya da rabi, daga Kogin Hudson, daga cikin daya daga irin
manyan wasannin wutar da ake yi, a Kasar. (duba shafi na 6).

Amma, kada wannan hasken a sararin samaniya da kuma kade-kade su kidimar da kai.
Ko a dandalin Kauyen Midwest ne, inda ake gasar gasa gurasa da malaki, ko a Bakin
Gabar Tekun Boston ne, inda ke da makada da masu harba bindigar igwa, bukukuwan na
ranar Hudu ga wata na Yuli, wata rana ce ta nuna alfahari, da Kaunar juna, a tsakanin
jama’ar Kasar Amirka — komai girmanka ko kuma KanKantarka.

A Birnin na New York, wasan wutar kan tarwatse ya haska Kogin Hudson, dake bayan
Majalisar Kasa, samaniya ta yi ja, ko fari ko kuma bulu, a ranar ta Hudu ga watan Yuli.



“Lokacin da na samu wasiKata, ta fara bikin, a ranar 4 ga watan Yuli,
sai na ce, ‘Ina da kayan da zan sa. ” In ji— Kuislee Nelson

Taurari da Zane da kuma Digon Polka

Krislee Nelson (wadda hotonta ke sama) ta yi Kaura ne, tun tana da shekaru 13, daga
Kasar Jamaica, zuwa Kasar Amirka, a 2004. Nelson ta zama ‘yar Kasa, a wani bikin da
aka yi, a yankin Mount Vernon, garin su George Washington, ranar 4 ga watan Yulin
2012. Mun tambaye ta, irin abinda za ta tuna, game da wannan hoton.

“A saboda da ranar 4 ga watan Yuli ne, domin wata ranar ce, ta musamman, kuma ta
Kasaitaccen biki. A ranar babu kama hannun yaro, domin na ga jama’a na ta daukar
hotuna, a wajen tutar Kasar Amirka. [yayena suna yi min dariya, domin ni kadai ce, a tare
da tutar. Kuma sai na darje kafin na zabo wannan rigar, don halartar bikin. Lokacin da na
samu wasiKata, ta fara bikin, a ranar 4 ga watan na Yuli, sai na ce, ‘Ina da kayan da zan
sa.”” Inji M. T.

GABATARWA

Zango Zuwa Kasar Amirka

Garuruwa da wurare da kade-kade na mamaki

Ka je garuruwan dake Yamma, inda masu hawa tsaunuka suka fi
masu hawan Kaho yawa, wurin da ake kade-kade, tun daga shagunan
sayar da kayayyakin lambu ya zuwa unguwannin ‘yan rawar kashe-
ahu dake yankin Brooklyn, da kuma titunan nan, masu ban sha’awa,
dake Kasar ta Amirka.



ZANGO ZUWA KASAR AMIRKA
Wasannin Kasada A Amirka: Kan Mai Tsautsayi

DAGA TIM NEVILLE

A wajen wasan kasadar dorowa daga gefen doron tsaunin Moab, dake Utah, wani dalibi
ne rungume da mai koya ma sa dorowa daga sararin samaniya.

(94

wai ban tsoro!” lokacin da wata mata, wata rana ta kwarara ihu, sa’ad da

aka diro da ita, daga dogon wani tsauni mai nisan mita 600, a Gandun Dajin Yosemite, na
Kasa dake yankin California. Dauke da ita kuma, wani Kwararren wannan wasan na
kasada ne, dan shekaru 26, mai suna Alex Honnold, wanda ke hawan tsaunin, a mike, da
yatsunsa kawai. Kallon wannan al’amarin akwai tayar da hankali. “Ko silin igiya bai
daura ba!” in ji ta. “Idan kuma ya fado, sai mutuwa!”

Gaskiya ne, amma Honnold bai fado ba. Maimakon haka ma, sai da ya kai tsororuwa,
sa’an nan ya fara cin abin malaKin da ya yi guzuri, ya kuma amsa tambayoyin da
wadanda suka tsorata suka yi ma sa, dangane da me ya sa yake son yin abu mai hadari,
irin wannan. “Domin kawai a aikata abinda yake tamkar hauka,” in ji Honnold. “Ai abin
sha’awa ne.”

Mai yiwuwa Honnold na daga cikin masu kasadar da Kasar Amirka ta taba samu, a cikin
‘yan shekarun nan, amma, yana da hujja. Muddin za a kiyaye, to, duk wai wasan kasada
na iya sa ka yi shaharar da ba ta a rubuce, don haka wannan na da sha’awa.

WURAREN WASAN KASADA

Kasar Amirka na da misalign kadada miliyan 265 — wadda ta fi fadin Kasar Faransa, sau
hudu — ga dimbin tsaunuka da koguna da duhun dazuzzukan watayawa. Bugu da Kari,



jama’ar Kasar Amirka na da zurfin tunani. A 2011, kusan rabin yawan jama’ar Kasar
Amirka — misalign miliyan 141 — suna wasanni a waje.

Garin Moab, dake Utah, wani wurin haKar ma’adinai ne, na tuntuni, a Kogin Colorado,
wanda ya shahara, a wadannan shekarun, game da abubuwan sha’awa. A wurin, halittar
Allah ta lullube wani jan tsauni, har ya zuwa cikin wadansu ginshiKai, masu ban sha’awa,
da suka keta sararin samaniya. Jama’a na zuwa wurin, dake bisa wata hanyar da ta ratsa
harsumiyar Castleton, ko kuma hawa keke, kan tsaunukan dutsen amare, “masu santsi’.
Har ila yau, yankin wani wuri ne na koyon durwa daga kan doron tsaunuka, da rigar
tashi. “Idan kuma har za ka iya tafiya, to, za ka iya doruwa da ga doron tsauni,” in ji
Mario Richard, dake koyar da wasan kasadar doruwa daga kan doron tsauni. Yana daure
kansa da dalibansa, ya kuma runtumo Kasa, daga dogon tsauni, ya yi ta shawagi, na
tsawon lokaci, kafin ya sauka, a kwari. “Abinda ake gani a sama, yana da ban tsoron
gaske, amma, ba wai ganinsa ka ke yi ba, kawai,” in ji shi. “Kai ne ke yi.”

Mu’amala da falalen tsaunuka ya sha bamban, a wurare da dama, irin su Bozeman, da
Montana ko Kwarin Squaw da California, musamman a lokacin hunturu, sa’ad da kan
tsaunukan ke tattara KanKarar da ta kai mita 12. A yankunan wadannan garuruwan, za ka
ga masu tsere kan KanKarar dake hawan motocin KanKara, ko takalman gudu kan
KanKarar, a dororon tsaunukan, inda suke sulalowa, a guje, zuwa Kasar tsaunukan, ‘yan
rigunansu na tashi suna reto. Irin wannan wasan da ake kira “gudun fanfalaki,” wani
wasa ne, da ya zo Kasar Amirka daga Kasar Faransa, wadansu ‘yan shekaru da suka
wuce. Masu tseren sukan kubuto daga kan doron tsauni, su sauka kan KanKara, su yi ta
runtumar gudu. Babu kuma wani kamfanin irin wasan, a Kasar Amirka, da yake barin ana
wadannan guje-gujen, a halin yanzu, kodayake, a Wurin ShaKatawa na Park City dake
yankin Canyons, masu yin wannan wasan na iya hawa kan keken tsallake tsakanin tuddai,
zuwa saman tsaunuka, su keta dokar, su kuma dawo inda suke. Hatta kamfanin
kayayyakin wasanni na Cloud 9 Toys, dake kusa da mu, a nan garin Salt Lake City, na
koyar da irin yadda ake tashi a cikin sararin samaniya.

Idan kuma sha’awarka fadowa cikin ruwa mai dumi ne, a lokacin bazara, to, tafi garin
Charlotte, dake North Carolina, inda za ka ci karo da Cibiyar Tanadin Ruwan NinKaya ta
Kasa, wani katafaren wurin da aka kashe dolar Amirka miliyan 37, domin tarar ruwan
dake fadowa daga kan tsaunin da nisansa ya kai mita dubu daya da 140, da dan adam ya
gina. Mai yi ma ka jagora na iya ratsawa da kai cikin malalen ruwan, ko ya tuKa ka, cikin
Karamin kwalekwale, na tsawon kilomita 32, a cikin lungunan kwarin tsaunuka, don ka
wataya da kanka. Masu kuma gasar hawan tsaunuka kan nuna bajintarsu, a kan daya daga
cikin manyan bangaye, masu tsawo, da ake da su, a duniya.

“Mutane, da dama, sun san da wannan wurin, amma ban yi tsammanin sun san abin
mamakin dake tare da su ba,” in ji wata ‘yar kallo, a wata ranar da ake kallon masu tsere



da Kananan kwalekwale, na keta igiyar ruwa, a lokacin bazara. “Ni ba mai gasar ba ce,”
inji ta, “amma, wannan ba wasa bai ba ka sha’awa?”
Gaskiya ne. kuma babu wata tsoratarwa.

“Muddin za a kiyaye, to, duk wai wasan kasada na iya sa
ka yi shaharar da ba ta a rubuce, don haka wannan na da
sha’awa”

AWOWI 3 ° 5 daga Kwarin Kogin Columbia, daya daga cikin hotunan halittun Allah
dake yankin Yamma.

AWOWI 3 .5 daga garin Portland, dake Oregon, wani garin da aka yawaita yin amfani
da keke, da kade-kade.



Garin Bend Na Oregon

Wannan ba boyayyen labara ba ne, a dukan fadin yammacin Kasar Amirka, inda a cikin
Karni na 19, wadansu baki suka gina wani gari, a zagayen kwarin hakar ma’adinai, inda
tattalin arzikin wurin ya tabarbare, mutane garin suka yi fama, na tsawon shekaru, sai da
suka KirKiro da wani dandali na wasanni. Garuruwa, kamar su Park City dake Utah da
Boulder dake Colorado da Jackson da Wyoming, na daga cikin wuraren da yanzu ake
kira Sabuwar Yamma. A tuna lokacin da suke cikin duhun jahiliyya, amma suke da masu
hawa tsaunuka, maimakon masu hawan Kaho.

Wani garin, a jihar Oregon, ya yi abin a-zo-a-yaba, musamman wajen tanadin albarkatun
dake Sabuwa Yamma, bisa ga KoKarin gudanar da dimbin wasanni, a kowane lokaci na
shekara. Garin na Bend, wanda yawan mutanensa ya kai dubu 80, ko kusa da haka,
wanda kuma tafiyar awowi shida ne, a kudancin Birnin Seattle, yana gabas ne da Tsaunin
Cascade, inda KanKara ke taruwa, a kan tsaunin nan da ya taba yin aman wuta, a tsakiyar
Hamada. A nan, za ka iya ganin masu tsere kan KanKara, a tsoron tsaunin, kai nisan mita
dubu biyu da 764, a can kan tsaunin mai aman wuta, dake Tsaunin Bachelor, ko kuma
irin kifin nan mai tashi, a Kogin Deschutes. Tsaunuka ne, masu tsawon daruruwan
kilomita ne, suka keta cikin dazuzzuka, wanda masu tseren tukKin Kananan kwalekwale
kan kutsa, cikin Koramun dake tsaunin. Garin na Bend kuma, ya zama tamkar nan ne,
hedkwatar kanbultu, a Kasar, inda ke da dimbin wuraren dafa barasa. Akwai ma wani
keken dake da wurin zaman mutane 12, wanda kai da abokanka na iya tukawa.

Amma, sai ka kai shekaru, aKalla, 21, kafin a bar ka ka yi wannan wasan.

ZANGO ZUWA KASAR AMIRKA
Austin: Inda Kade-kade Babu Kama Hannun Yaro

DAGA MICHAEL GALLANT AND JANE L. LEVERE



dan kai bako ne, a garin na Austin, dake Jihar Texas, to, ka tuna da wata doka, ta

cewa sai kana da isasshen lokaci. Kada ka ce ba a fada ma ka ba.

Garin na Austin, na da wuraren kade-kade da yawa, tun daga filin jirgin sama har ya
zuwa shagunan da ake sayar da kayayyakin lambu, da ma wuraren da ake tarurruka, a
garin, balantana wuraren shakatawa da dandalin kashe ahu. A garin ne ake gudanar da
sanannen shirn nan na telebijin, mai suna Austin City Limits television, da kuma bikin
kade-kaden shekara, kazalika da gagarumar kalankuwar nan da ake yi, a Kudancin Kudu
maso yammacin Kasar.

Kai dai ka saka Kafarka a Titi na Shida, ka shaida yadda kade-kade ke tashi. “Wannan
layin babu komai, sai kade-kade,” in ji Francis Preve, wani mazaunin garin na Austin
dake shirye daukar kade-kade, da kula da kade-kaden dandalin raye-raye da ake yi da
na’urar kade-kade, da ta Kunshi sautin ganguna da garaya da sauransu. Titi na Shida, in ji
Preve, wani “katafaren wuri ne, da ya Kunshi wuraren shan barasa da kashe ahu, har
goma, inda makada ke cashe ayarsu. Wurin dai tamkar Titin Bourbon, dake Birnin New
Orleans, sai dai, a wurin makada ne ke sheKe ayarsu, a kowane dare.”

Wani lokacin akan kira garin Often referred to as the “hedkwatar tsabagen kade-kaden

duniya” kuma Titin na Shida nan ne cibiya, tunda garin na Austin na tinkahon wuraren
kade-kade, har 200.

Ga masu Kauna da jin dadin kade-kade kuwa, to, sai a garzaya zuwa kulob din
Continental, inda masu rawar runguma, za su ji dadin waKar Antone. Shi kuma kidan
makiyaya, wanda a tarihance, aka sani a yankin Nashville, Jihar Tennessee, ya fi yawa, a
yankin Broken Spoke, inda aka bayar da labara da waKoKi, ko dai tare da kidan gurmi, ko
goge ko dundufa ko kuma kurkutu.

Akwai Kungiyoyin matasan makada dake Titi na 29, dake garin Ballroom, a wani babban
wurin da ake kira Spider House, yayinda wurin dafa shayin kofi na Cactus, ke kwararo na
sa kade-kaden. Akwai ma kade-kade na saurare kawai, wadanda aka ce ba su da
hayaniya, da ma yadda ake nadar kade-kaden — ba tare da tsoma bakin wani kamfanin
kade-kade ba. Su kuma matafiyan makada, su fi son kidan Indie da na runguma ko
makamancin haka. A gaskiya Garin Austin ya Kasaita, game da shahararrun kade-kaden
indie, irin wadanda ake kira cokali, watau Spoon da And You Will Know Us, da
Kungiyar Trail of Dead suka yi, da Okkervil River da Alpha Rev da The Black Angels da
David Garza da kuma irin su Jad Fair.



Shi kuma Zauren Elephant Room, wani wuri ne na kade-kaden wadanda suka manyanta

watau Jazz, da na rungume-rungume da kade-kaden jazz, na tarihi nda Victory Grill ya

kada, wanda kowa daga yankin Billic Holiday, kan taimaka wa Janis Joplin, da zarar ya

shiga fage. Idan kana son sayen kade-kade, to, ka dakata daf da wani kamfani mai suna

Waterloo Records & Video, daya daga cikin manyan wuraren sayar da kade-kade.
Wannan ma somin-tabi ne.

“Irin yawan kade-kaden da ake yi, a garin na Austin, ya tabbatar da cewa, garin yana da
abubuwan da yake gudanarwa, da wuya kuma ka ce ka raina wa irin kade-kadensa,” in ji
Preve. A kowane dare, daliban Jami’ar Texas, kan garzaya zuwa Titi na Shida, don cike
dandalin raye-rayen, ko yin kade-kaden kansu. “Bisa ga yawan daliban ya sa ake
matuKar son kade-kaden indie,” in ji Preve. “Za ka iya jin tamburan Kungiyoyin kade-
kaden koleji na kada rawar kashe-ahu, da bushe-bushe, amma, nan ka ke tantance
Kwararrun da suka saba da yin kade-kaden, tun tuni.”

ABINDA BUKUKUWAN KE HAIFARWA

Rachael Sage, wani sananniya ce, wajen nadar waKoKi, a Birnin New York, kuma
wadda ta kafa Kamfanin Nadar Kade-kade na MPress Records. Wannan itace shekararta,
ta bakwai, da take a Kudancin Kudu maso yamma, watau (SXSW), wani gagarumin bikin
kade-kade da tarurruka da ake haduwa domin yi, a garin na Austin, a kowane watan
Maris. Ta kira bikin SXSW “don shararsa da kuma irin dadadan kade-kaden da ake yi.”
Dubban makada irin su Sage, na baje kolinsu, a Titin na Shida, a lokacin Bikin na
SXSW, wanda ke sa garin ya runtime da kade-kade.

“Babu abinda ake yi a garin, sai a ci abinci, a yi barci, a kuma saurari kida,” in ji Sage.
“Amma, ba kamar Birnin Nashville ba, inda kidan makiyaya ne aka fi yi, a wuraren
kashe ahu, al’amarin babau kama hannun yaro, ga ban sha’awa matuka, wanda ‘idan ba
ka yi, ba ni wuri, kuma ga armashi.””

Bugu ga Kari, kade-kaden na da ga cikin kalankuwar ta SXSW, kalankuwar dake gudanar
da tarurruka game da shirye fina-finai da kuma Fasahar Yanar-Gizo. “Kuma dukan irin
wadannan nau’ukan na harkokin sadarwa suna amfanar da juna,” in ji Preve, wanda ma
sana’arsa ce nadar kade-kade da gudanar da harkokin Kamfanin Kade-kade na Academik
Records, da koyarwa a Kolejin Yankin Austin. Yana mutunta wannan bikin na SXSW, da
irin yadda bikin ke bai wa mutane, irinsa, damar nuna haziKancinsu, da haduwa da
jama’a da kuma bullo da sababbin tunani da hada kan amfana da irin alfanun da
kalankuwar ta SXSW, ke kawowa a garin, duk tsawon shekara.
“Al’amarin na garin Austin babu kama hannun yaro,” in ji Preve.



Wata Kungiyar makada ce ta Kasar Sweden mai suna Movits! ta takarKare tana tabka
kidan kashe ahu, a wajen bikin kalankuwar na SXSW.

TAFIYE-TAFIYE zuwa Kasar
Amirka

Shawarwari game da tafiye-tafiye a Amirka
abin yi
tun da farko ka sayi tikitin jirgin sama, ka kuma shirye wa saba ranar tashi, don samun
rangwame.
Shiga cikin ayarin masu yawon bude ido, don samun sauKin ayyuka, tare da abokai.
Kauce zuwa karkara. Wuraren da ba a sani ba, sune wuraren sha’awa, a Kasar Amirka.
Bayar da tukwuici yana da amfani ga masu tarba da kuma direbobin motocin haya.
Shiga motar safa, don ‘yar gajeruwar tafiya, da kuma rangwame.
Ka rika zantawa da jama’ar wurin. Su na za su fada ma ka irin abinci da wuraren
sha’awar da za ka.

abubuwan guje wa



Kada ka sumbanci wanda ba ka sani ba. Jama’ar Amirka na da fara’a da shan hannu.
Ka kula da jikarka.
Ban da hayaniya, a wajen cin taliya. :)

ZANGO ZUWA KASAR AMIRKA
Dangantakar Unguwar Brooklyn: Cin Abinci, Wasa
da Sayayya

DAGA JANE L. LEVERE

na son ainihin ziyartar Birnin New York?

To, manta da Unguwar Manhattan. Brooklyn nan maganar take.

Unguwar Brooklyn na daya daga cikin manyan unguwannin Birnin New York City,
wadda “ke KoKarin zarce unguwar Manhattan gaba daya,” in ji Mark Zustovich, wani
kakakin Marty Markowitz, mai unguwar Brooklyn. Don haka, “wannan bunKasar,” a
Birnin na New York, lalle ba a banza ba.

Duk da yake Zustovich na da wani tunani, a zuciyarsa, sai da ya amince cewa Birnin na
Brooklyn “na da muhibba,” bisa ga irin yadda yake da wuraren dafa barasa da kuma
filayen wasanni da kuma wuraren cin abinci. Ya nuna cewa, kuma wannan cunkuson ba
shi da illar da zai takura garin kamar yadda aka gani a Hard Rock Cafe.

Idan kuma kana son more Birnin na Brooklyn — musamman idan kai bako ne, ga irin
yanayinsu — to, tsallaka Gadar Brooklyn Bridge, wadda ta hade gefen Unguwar
Manhattan, ya zuwa unguwar DUMBO ta yankin na Brooklyn, wanda aka yi wa laKabi
da sunan KarKashin Gadar Manhattan (Down Under the Manhattan Bridge Overpass).

A lokacin da aka bude gadar, a 1883, ita ce gadar dake sagale, da ta fi kowace gada,
tsawo, a duniya, kuma ita ce gada ta farko, da aka gina a kan Kogin na East River. Duk
da yake ba Karamar fasaha aka yi amfani da ita ba, a wajen gina gadar, har ila yau, gadar
wani abin Kawa ne, wanda ya hada da zanenta da Joseph Stella da wani mawallafin
baitukan wakoKi, Hart Crane suka yi. Gadar ta Brooklyn, na daya daga cikin “wuraren
ban mamaki, takwas, na wannan zamanin, a duniya,” in ji Robert Reid, editan wallafe-
wallafen harkokin sufurin nan a Kamfanin Lonely Planet, kuma za ta ci gaba da
kasancewa wurin dake bayar da sha’awa, daga Birnin na Manhattan, da kuma wani abin
tarihi, irin su Butunbutumin ‘Yanci, (Statue of Liberty).



A kuma unguwar ta DUMBO da Wurin ShaKatawar dake Gadar ta Brooklyn, akwai wani
koren filin dake tsakanin Unguwar ta Brooklyn da gadojin Unguwar Manhattan
(wadanda suka yanke har ya zuwa Kogin East River), da ya maido d martabar hotunan
nan, na tun shekarun 1920. Kana iya dadada wa kanka, da kayayyakin malaKin dake
wurin yin kayayyakin Kwalama na Almondine Bakery da wurin yin cakulet na Jacques
Torres Chocolate, ko ma ka tafi wurin ajiyar kayayyakin tarihi da zane-zane, da kuma
litattafan al’adun gargajiya, dake gidan litattafai na powerHouse Books.

A kuma inda za ka yada zango, ta jirgin fito, dake Kogin na East River, za ka ga wadatar
dake unguwar Williamsburg, wadda, da dama, ke ganin babu wata unguwa mai
Kayatarwa, a cikin unguwannin nan biyar da ta kai ya ita. Bayan irin Kasaitar wadata,
akwai kuma gidan sinima na Nitehawk, inda ake bayar da abincin maraice ga masu kallo,
da Kamfanin Yin Barasa na Brooklyn Brewery, wanda ke bai wa masu yawon
shadatawa, Kasaitattun gidajen otel-otel, irin su Wythe ko King & Grove, wadanda ke da
zauren kan bene, da zai nuna ma ka daukacin garin. A wurin shakatawa na McCarren
Park kuma, idan har yanayi ya bari, kana iya sauraren kade-kaden wasan Kiri-Kiri, da yan
wasan zari-ruga da na baseball da Kwallon Kafa da kuma da wasan carafke.

Greenpoint ma, wani zango ne, na jirgin fiton, a Kogin East River, wanda mashaya ke
Kauna, saboda wurin shan barasar nan mai suna Spritzenhaus, wanda ake kawo kujerun
zamansa, daga Kasar Jamus da kuma sauran barasar Kasar ta Jamus. Shi kansa yanayin
na Greenpoint, in ji Reid, wani gamin gambizar “wuraren cin abincin Kasar Poland ne da
wuraren shan barasar kabilar hispanawa.”

Wannan hanyar na iya kai ka har ya zuwa gangaren wurin shaKatawa na Park Slope,
wanda wani bangare nan a “Titi na Biyar’ (kada kuma a rikita shi da wanda yake a
unguwar Manhattan), dake da kantunan sayar da suturori na kece raini. Har ila yau, akwai
Lambun nan na Furannin Kallo na Brooklyn, wanda ake ziyarta, kyauta, a ranakuna
Asabar, kafin rana tsaka. “Ina Kaunar wurin, musamman lokacin bikin nunin furannin
kallo, a lokacin kaka, lokacin da ake kade-kaden Kasar Japan da nune-nunen wasannin
kwaikwayo da kuma sauran kade-kade,” in ji Reid.

Wani kuma abinda ya zama dole, a gani, ga dukan wanda ya fito yawon na sakin-Kafa,
shine wurin Shakatawa na Prospect Park, wanda mutane da suka zayyana wurin
Shakatawa na Manhattan Central Park, watau Frederick Law Olmsted da Calvert Vaux
suka zayyana. “Na fi son wurin da wurin shaKatawa na Central Park, domin kamar nan
rayuwa take. Kana iya yin wasan Kwallo, ko liyafa ko ka hau keke. Ya fi wurin
shakatawa na Central Park; kuma kana iya more rayuwarka,” in ji Reid.

Idan kuma ka biyo da kardaden hanyar Fort Greene, watau dabar Makarantar Koyar ta
Kade-kade ta Brooklyn, wata makarantar da ta yi shekaru 150, da kafawa, wadda



wani zauren wasannin kwaikwayo, da raye-raye, da ake shiga da tikitin dolar Amirka 20,
sai kuma wurin shan shayi, ana jin kade-kaden makadan Kas ashen duniya, a kwanakin
Karshen mako. Kusa da wannan wurin Kayatarwa na unguwar ta Brooklyn kuma, akwai
Cibiyar Barclays, hedkwatar wasannin basketball da hockey.

Idan kuma kana son more Birnin na Brooklyn — musamman
idan kai baKo ne, ga irin yanayinsu — to, tsallaka Gadar
Brooklyn Bridge.

A Karshe, kada ba bar wannan unguwar ba tare da ka ziyarci wuraren bakin teku ba, ciki
kuwa har da Tsibirin Coney Island, dake da yashin bakin teku, da wurin ajiyar dabbobin
ruwa na Birnin New York, da wuraren tarihi na irin su Cyclone, wani wajen shawula-
wula, na tun 1927, a wurin shakatawa na Luna Park. Har ila yau, a tsibirin na Coney
Island ne, ake da wannan wurin na wasan shawula-wula dake unguwar Brooklyn, da
Kananan Kungiyoyin wasan Kwallon baseball, irin su New York Mets — akwai kuwa
inda za ka yi wasan na baseball, a gefen teku, da ya wuce nan? Shi kuma bakin tekun
Brighton, wanda ke maKkwabtaka da tsibirin na Coney Island, yana da wani yanayi, na
musamman, sai dai godiya ga cikakkar kasuwar nan ta jama’ar Kasar Rasha, da kuma
wuraren sheke aya. Ka kuma je wurin cin abinci na Tatiana Restaurant, ka dandana cin
abinci a bakin teku, a lokacin bazara, kafin a kuda zuwa wuraren sheke ayar da ake yi, a
Las Vegas.

Kamar yadda ake gani, daga unguwar nan da ake kira DUMBO (for Down Under the
Manbhattan Bridge Overpass), Karafunan Gadar Manhattan ne, zagaye da Majalisar Kasa.
A gefen Wurin ShaKatawar Gadar Brooklyn kuma, wuraren cin abincin samari da ‘yan
mata ne, da kuma masoya.

ZANGO ZUWA KASAR AMIRKA

Route 66: The Mother Road

A kodayaushe ka ga Titin Route 66, ana nufin “akwai inda aka dosa,” a cewar wani
mawallafin littafin nan mai suna Route 66: The Mother Road 75" Anniversary Edition,
mai suna Michael Wallis, wanda ya janyo wa titin shahara. Titin na Route 66, wanda aka
shimfida, al926, ana tallata shi da cewa “gajere, kyakkyawa, mafi Kawa, tun daga Birnin
Chicago, har ka ratsa St. Louis zuwa Los Angeles.” Titin ya yi suna ga direbobin Kasar
Amirka, har ya zuwa farkon shekarun 1960, lokacin da aka maye wadansu manyan
sassansa da hanyoyin zamani.



Wani gagarumin littafi — 7he Grapes of Wrath, da John Steinbeck ya wallafa — sai
baitukan waKoKin na 1946, masu suna “(Get Your Kicks On) Route 66, da Bobby Troup
ya wallafa, da kuma jerin shirye-shiryen nan na telebijin masu suna Route 66, a farkon
shekarun na 1960, na daga cikin irin gudunmawar da aka bayar, game da wannan hanya,
mai tarihi, da kuma irin gidajen sayar da mai da wuraren kwana da wuraren cin abincin
da aka yi ta gigginawa, a gefen hanyar. Wannan hanyar ta kai har ya zuwa 1985, ba a
karce ta ba. A yau, Titin na Route 66, mai dimbin tarihi, yana daga cikin abubuwan da
ake gwarzayawa, wanda ya kawo har ya zuwa Karni na 20, na tarihin Kasar Amirka da
abubuwan tarihinta, da suka yi Karko.

Oklahoma

Birnin Oklahoma
Kantin Saigon Baguette, wani kantin jama’ar Kasar Vietname, dake sayar da kayayyakin
malaKi, ya yi suna, a shekarun 1930, a tsakanin masu saye da Madarar Kwalba, wanda
rufinsa ke dauke da kwalaben madara. A yau, an fi sayen lemun kwalbar jama’ar yankin
Asia, fiye da madarar.

California
Birnin San Bernardino




Wurin kwana na Wigwam Motel ya tsima kafuwar wurin kwana na Cozy Cone Motel,
dangane da dodon bangon motoci na Pixar, a 2006. Kowace bukkar, ta 1949, da aka
Kawata, tana da dan karamin wurin wankanta da kuma wurin zaman baki, da kuma gado
mai tayoyi.

California

Birnin Los Angeles

Wurin Wasan Kwaikwayo da Harkokin Kasuwanci na Broadway da ke da tsawon filin
fuloti bakwai, a lokacin da yake suna, na iya tinkahon babu wurin wasannin kwaikwayon
da ya fi shi daukar jama’a, a duniya. A lokacin babu wuraren wasannin kwaikwayo, da
yawa, sai dai gidajen sinima, wanda har yanzu, akwai su, da masu yawon shakatawa ke
zlyarta, a matsayin wuraren tarihi, a Birnin Los Angeles.

Arizona

Birnin Winslow

Wani gidan kashe ahu ne, da ya yi suna, ta hannun Kungiyar makada ta Eagles, a
shekarun 1970, lokacin da suka yi wata waKa mai suna “Take It Easy.” Yanzu wurin bai



wuce wurin yawon shaKatawa ba, dake da wani butumbutumi da kuma dan bene, da
wakKar ke magana.

Texas

Kusa da Garin Amarillo

Wani jerin “adon” garken tsofaffin motoci, Kirar Cadillac ne, na tun shekarun 1949 zuwa
1963, da aka kafe hancinsu, a wani fili, tun 1974. Akwai kuma wani adon da ake yi, mai
suna Floating Mesa inda ake daurin dame da wata siririyar bulun igiya, ta roba, a kusan
dororuwar tsauni. Wannan “daurin damen” kan riKa tashi, a cikin sararin samaniya, sama
da tsaunin.

Springfield

Unguwar Kai-ka-zo. A nan ne, ake tsammanin wuri na farko da za a ba ka wani tsire mai
dan Karen dadi, ana gasa shi ne, bayan an lullube tsinken naman ne da man shanu, a yi
ma sa wata suya, sosai. Tun cikin 1946 aka fara wannan tsiren. Ya zuwa yau ma, kana iya
sayensa, a kan kudi dolar Amirka daya da cent 95.



New mexico

Garin Acoma Pueblo

An fi sanin garin da sunan “Sky City,” wannan wani tsohon garin dadaddun mazana
Kasar ta Amirka ne, wanda yake a kan wani tsauni mai tsawon mita 113, kusan kilomita
80, a yammacin garin Albuquerque, dake Jihar New Mexico. Tun cikin shekarar 1150,

wannan garin yana daya daga cikin garuruwan da har yanzu jama’a ke ci gaba da zama a
cikinsa, a Kasar Amirka.

Al’

Azumin Watan Ramadan

Azumin watan Ramadan a garin Princeton
DAGA SOHAIB SULTAN



Ni a gare ni, lokacin watan azumun watan Ramadan wani lokaci ne, da ake Kaurace wa ci
da sha, a kullum. Yana sa ni samun lokacin da zan natsu da zurfafa tunani da wasi-wasi
da kuma kusanta da Allah.

Amma kuma, musamman ga dalibaina, babu wani abinda ke faruwa, na dabam, a lokacin
azumin na watan Ramadan, da har zai canja al’'umma. Dalibai, a nan, kan taru, dokin
bude baki da kuma yin salloli. A kodayaushe, suna nuna Kauna da soyayya ga juna, idan
watan azumin Ramadan ya tsaya, kuma suna kewarsa, idan watan azumin ya Kare. Sukan
ma yi tambayar cewa, “Ta yaya za mu ci gaba da yin wannan ibadar, a dukan kwanaki na
shekara?” Amma, wannan yana da kamar wuya, domin yana daya daga cikin martabobi
na musamman dake tattare da azumin na watan Ramadan.

Ina farin cikin yadda dalibai, da dama, ke mayar da hankali ga harkokin addini, a wannan
lokacin na azumi, duk da irin dawainiyar harkokin dalibcin dake gabansu, a Princeton. A
lokacin watan na Ramadan, musulmi, a nan, na bin tafarkin al’adun addinin musulunci, a
ko’ina. Amma, dalibanmu, na kuma Kaddamar da wadansu ayyuka na sabon watan na
Ramadan, wadanda suka shafi ayyukan addinin Islama, irin su bayar da sadaka, ta hanyar
da za a nuna irin damuwar da suke da ita, a wannan zamanin, na duniya.

A watan na Ramadan, mu kan nuna damuwarmu game da bukatun sauran jama’a, ta
hanyoyi da dama. Alal misali, jama’armu, na KirKiro da ayyukan, a unguwannin
talakawa, wani abin shekara dake hada kan Musulmi da wadanda ba musulmi ba, domin
rarraba kayayyaki, a gidajen marasa galihu. Har ila yau, Kungiyar Dalibai Musulmi na
Princeton, suna shirya wata liyafa don taimaka wa jama’a yin azumi, koda na rana daya
ne, domin nuna goyon baya da “manyan bukatu” a wani bangare na duniya. Masu bayar
da kudaden da kuma masu halartar liyafar, na bayar da gudunmawar irin abubuwan da za
su bukata, na kayayyakin abincin wannan ranar, don taimaka wa wadanda ambaliyar
ruwa, ko girgizar Kasa ko wani bala’i ya yi wa barna.

Musulmi, a Princeton sun bullo da wani al’amari kuma, a lokacin na watan Ramadan, na
inganta danKon zumunci.

A cikin shekaru ukun da suka wuce, muke sadaukar da kawunanmu, ga abinda muka kira
“ni’imar watan Ramadan.” Game da buda baki kuwa, mukan sayi kofuna da kwanoni,
masu sauKin kudi. Amma, yanzu, mun shirya da zauren cin abinci, na Princeton, inda ba
a yin amfani da kayayyakin cin abincin tafi-da-gidanka, don sake yin amfani da su, idan
an wanke. Don haka babu wata asarar da muke yi.

Masallatai, da dama, suma, na KoKarin yin haka. Matasa masu tunani ne ke gudanar da
haka.



Watan azumin na Ramadan yana zuwa ne, sau daya, a shekara, don haka harkokin watan
na Ramadan, a Princeton, bisa ga ko ana karatu ne, ko ana hutu. Domin watan Ramadan,
na wannan shekarar, ya fado ne, a cikin watan Yuli, kuma dalibanmu, da dama, suna
hutu. Amma kuma, muna da daliban da suka sauke karatunsu, dake aiki, a harabar jami’a
da kuma wadanda ke karatun, dake aikin hidima, a lokacin bazara, don haka, muna hulda
da su. Kuma, a bar ma maganar kowane lokaci, a lokacin watan na Ramadan, muna yin
salloli da karatun AlKur’ani da sahur da kuma taruwa domin bude baki.

Mukan bambanta kayayyakin abincin na bude baki, tunda yake muna da Kungiyoyin
musulmai, da dama, a Princeton. Wani lokacin, mukan ci irin abincin mutanen Kudancin
Asia ko na Kasashen Larabawa ko na Kasar Italiya. Mafi yawa, wuraren cin abinci ne, ke
sayar ma na da abincin bude baki, amma wani lokacin, dalibai na dafa abincin, da
kannsu, ko kuma wadansu gidaje biyu zuwa uku, su hadu, don dafa abincin. A cikin
shekarun da suka wuce, muna gudanar da wata ‘yar Kwarya-Kwaryar gasar “Uban Tuwo”’
na bude baki.

Ina tsammanin watan Ramadan na haifar da dankon zumunci a tsakanin dalibai musulmi,
da hadin hai da nuna Kauna ga juna. Dalibai da wadansu Kasashe dake Princeton, kan yi
mamakin irin marhabin da ake yi da su, a wurin, ba wai a lokacin watan Ramadan kadai
ba, har kowane lokaci. Wannan kuma ke kawar ma su da kewar gida.

“muna gudanar da wata ‘yar Kwarya-
Kwaryar gasar “Uban Tuwo™ na bude

baki.”



Motar Abincin Ciyar Da Masu Azumi

DAGA MACKENZIE BABB
Ga musulmin dake zaune a Kasashen dake da addinai, dabam daban, irin Kasar Amirka,
azumin watan Ramadan, wani lokaci ne na nuna imanin addinin Islama ga maKwabtan
dake bin wadansu addinai.

A lokacin azumin watan Ramadan na 2000 ne, shugaban Kungiya, Zamir Hassan, ya ga
ya kamata a taimaka, wajen kawo Karshen yunwa a garin New Jersey. A lokacin na
azumin watan Ramadan ne, musamman, “idan har ka kwanta da cikinka, a cike, amma
maKwabcinka ya kwana da yunwa, to, ba ka cika sharuddan zaman cikakken musulmi
ba,” in ji Hassan.

Lokacin da ya ziyarci wurin cin abincin tsohuwar makarantarsa, bara, Hassan ya ce, ya yi
mamakin ganin mutane, da dama, da yunwa ke gallaba, a wannan attajirar al’umma dake
New Jersey. Shi da abokansa sai suka fara wata Kungiyar musulmi, mai zaman kanta, ta
YaKkar Yunwa, don ciyar da wadanda ba su da galihu.

KoKarin Al’'umma

Saboda “yunwa ba ta san addini ba,” Hassan ya ce, tun lokacin da suka fara gudanar da
wannan Kungiyar, sai suka hada hannu da Kungiyoyin Kiristoci da Yahudawa da Hindu,
kazalika da ofisoshi da makarantu da iyalai da kuma wadansu mutane.

A cikin shekaru goma da suka wuce, Kungiyar YaKar Yunwar ta Musulmi, ta janyo
ra’ayin masu ayyukan sa-kai har dubu uku, daga garuruwa 21, dake fadin Kasashen
Amirka da Canada.

Aiki, na kwanan nan, da Kungiyar ta mayar da hankali a kai, shine na ciyar da wadanda
yunwa ke gallaba. “Shirin Bayar da Abinci, na ciyar da jama’a ne, kadai, dake kusa da
mu,” in ji Hassan. “Amma, mutanen dake ragaita a tasoshin jiragen Kasa ko KarKashin
gada, ko wadanda ke cikin tantuna, a daji fa?”

Kwanan nan shi da Kungiyarsa suka bullo da wata Motar Ciyar da Mayunwata,
musamman domin yawatawa da kwanonin dake zaKire da abinci, don bai wa irin
wadannan jama’a da ba su da galihu.



Akwai ma Kananan Kungiyoyin da suka yi rajista, ta yanar-gizo, don “tarbar” motar dake
tsayawa a wadansu wurare, da masu dafa abincin da kuma kayayyakin abincin da za su
iya ciyar da mutane har 200. Bayan ‘yan awowi, ana dafa abincin, sai motar ta zagaya
don rarraba shi.

A halin yanzu, wannan Motar ta Ciyar da Mayunwata, na zagaya mafi yawan yankunan
New Jersey da New York. Hassan ya ce, yana fatar, nan da watanni masu zuwa, zai fara
gudanar da irin wadannan motocin a garuruwan Boston da Birnin Washington.

Zaman Lafiya da Tsaro

Tabbatar da Zaman Lafiya

DAGA MACKENZIE BABB
Kungiyoyi masu zaman kansu a Kasar Amirka, na hada kan matasan dake yankunan da
ake tashe-tashen hankula, da nufin Kulla zumunta da inganta harkokin zaman lafiya da
tsawo, a dukan fadin duniya.
Anour, wani dalibin makarantar sakandare, dan Falasdinu, amma, haithuwar Amirka, zai
nausa zuwa Gabas ta Tsakiya, a wannan hutun na bazara.

Duk da yake wannan ba shine karonsa na farko ba, na ziyartar wannan yankin, ya
bayyana cewa, ziyarar ta sa, tana da bambanci.

A bisa al’ada, Anour zai sadu ne da ‘yan uwansa dake Kfar Kasem, wani Kauyen
Larabawa dake Kasar Isra’ila. Amma, a wannan shekarar, ya yi shirin zai kashe makonni
biyu, yana ziyartar dangin, don ganin abokan juna, a tsakanin Larabawa da Yahudawa.



Kodayake akwai tazara, a tsakaninsu, Anour da abokansa, na kusa da juna, tunda sun
sadu, a lokacin taron sansanin bazara da aka yi, a Kauyen Maine.

Sansanin na “Tushen Zaman Lafiyar Duniya”, dake yammacin gangaren tsaunukan dake
jihohin gabashin Kasar Amirka, inda Anour ya sadu da abokansa na Gabas ta Tsakiya,
akwai wani kadaitaccen tabkin dake cikin daji. Wurin, wanda kuma ke kusa da wani
Karamin garin da ake kira Otisfield, wuri ne, kadaitacce, da matasa, daga ko’ina cikin
duniya ke gudanar da harkokinsu, irin hawan igiyar jiragen ruwa da kuma fahimtar juna.

Sansanin, wanda wata Kungiyar Kasar Amirka, mai zaman kanta, ke gudanarwa, yana
tara dalibai 300, daga yankunan dake ake tashe-tashen hankula, a lokacin bazara, don
gudanar da hidimomin da suka hada da hutun lokacin bazarar da kuma zantawa da juna.

A kullum, mazauna sansanin, na rarraba kawunansu, don tantaunawa game da warware
matsalolin tashe-tashen hankula, na mintoci 90. Tare kuma da taimakon Kwararru, sukan
tantauna game da abubuwan dake kawo rabuwar kawuna, a can gida.

Anour ya zo da wasi-wasi game da nasarar tantaunawa kan tashe-tashen hankula a Gabas
ta Tsakiya, tare da sauran sa’o’insa daga Kasashen Isra’ila da Masar da Amirka da kuma
yankunan Falasdinawa.

“Na yi tsammanin al’amarin zai dauki wani dogon lokaci, kamar makonni uku,” in ji shi.
Ya bayyana cewa, hakika, wannan ita ce tantaunawar farko da Kungiyar ta yi, a matsayin
“wata gagarumar yekuwa.”

Darektar Tabbatar da Zaman Lafiyar, Leslie Lewin, ta bayyana cewa, kodayake
wadannan batutuwan na bayar da tausayi, amma, suna kawo fahimta a tsakanin daliban
dake sassan da ake tashin hankalin.

“Yana da sauKi ka nuna rashin Kauna ga wani, idan kawai labarinsa ka ke ji, ko a telebijin
kadai ka san shi.... Wannan ya kan canja, da zarar wata hulda ta shiga, ko kuma damar
da za a fahimci bambancin juna,” in ji ta.

Anour ya ce, Kungiyarsa ta tantauna game da muhimman al’amurra a sansanin, lokacin
da shugabanni suka shawarci dalibai da su saurari juna, da kyau. Ya ce, duk da irin
mugun tunanin da yake da shi, abinda ya koya a sansanin ya taimaka ma sa, wajen
tunanin yadda zai inganta zaman lafiya da fahimtar juna, a duniya, a lokacin Kuruciyarsa.
Da farko, Anour zai hada dangantakar mutane dubu biyar, daga Kasashe 27, da suka
halarci ayyukan sansanin na Tabbatar da Zaman Lafiya, a Kasar ta Isra’ila, tun lokacin da
aka bullo da shirin kamar shekaru 20, da suka wuce.



A sama: Anour ne ke cikin gasar wasan jan igiya. A Kasa kuma: wadansu ‘yan sansanin
ne, ke tunawa da ranar haihuwarsu.

Annashuwar Tsofaffin ‘Yan Sansani

“Duk da yake jama’a na iya raunana juna, har ila yau, mu ne kafar da za a iya hango
maganin al’amarin.” — in ji Jenny, daga Kasar Isra’ila

“Ba a kan teburin gwamnati ko wadansu tarurruka, ake samar da zaman lafiya ba, yana
fitowa ne daga zukatan jama’a.” — in ji Shaili, daga Kasar India

“Sansani wani wuri ne cike da alfanu ga manyan goben, dangane da sanin wani ‘sashen’
a lokacin Kuruciyar, su kuma aiwatar ga al’'ummarsu.” — in ji Qasim, daga Kasar Pakistan

Ilmi

 Matasan Amirka Dake Waje

Daliban Kasr Amirka na nuna sha’awarsu, wajen nazari, a Kasashen waje, fiye da da.
Kanana ko ‘yan shekaru 18 zuwa 29, na da Kishirwar sanin abinda duniya take ciki,
bayan da suka dandana abubuwan dake cikin yanar-gizo da telebijin.



Makena Sage ce ke son yin abinda ba shi yiwuwa

Haka ne! Makarantar koyar da rawar samba ce a Birnin Rio?

KASHI 66 NA DA TAKARDAR FASFO

Sai samun Karuwa ake yi, na yawan kolejoji da jami’o’in Kasar Amirka dake nazari a
wadansu Kasashe, a Kalla na zangon karatu guda, da ake bukata. Da dama, daga cikin
takwarorinsu dake Kasashen na waje, na gudanar da shirye-shiryen musayar masaniya.
Wadansu jama’ar Kasar Amirkan, dake da kasafin kudade, na sha’awar tattalin yadda za
su yi shekaru hudu, don samun digiri, a Kasashen waje.

KASHI 49 SUN DAGE wajen hulda da wadanda ke zaune a Kasashen waje. Veraluz

Deleon, wanda ke karatu a Kasar Argentina, ta bayyana cewa, ba ta da “wani shakku
game da al’adu da jama’a da tunani da kuma sabuwar rahuwar” da take gani.



KASHI 68 NA SA RAN ZA SU YI TATTAKI zuwa waje, akalla, sau daya, nan da

shekaru biyar. Mafi yawan wadanda suka sauke karatunsu, a Kasashen waje, sun amince
cewa, irin abubuwan da suka gani, sun ilmantar da su game da irin abubuwan dake
faruwa a duniya. “Ina fahimctar sababbin abubuwa game da al’adu da harsuna da ni
kaina, a kowane mako, na zauna, a nan, in ji Jasmine Sharpe, game da shekarar
karatunta, a Kasar Spain.

KASHI 33 NA SON YIN AIKI a Kasar waje, a lokacin rayuwarsu. Makena Sage

(wadda hotonta ke sama), wadda ke karatu a Kasar Argentina, ta ce, a dandalin zantawa
na yanar-gizo, irin abubuwan da ta fahimta a karatunta, a Kasashen waje ne, ya sa ta canja

ra’ayinta game da “tunanin rayuwa da kuma abinda yake gaskiya, da wanda ba zai yiwu
ba.”

Amirka “Yan Yawon Duniya

A tsakanin shekarun 2000 da 2011, yawan matasan Kasar Amirka dake karatu a Kasashen
waje, ya kusa rubanyawa. Kasar China ta fi ganin tururuwar daliban daga Kasar Amirka,

wanda yawansu ya rubanya har gida hudu.

2000
Ingila: 29,289

Italy: 12,930
Spain: 13,974
Faransa: 11,924
Australia: 6,329
China: 2,949
Ireland: 3,810
Jamus: 4,744
Costa Rica: 3,421

Argentina: ba bayani



2011
Ingila: 33,182

Italy: 30,361
Spain: 25,965
Faransa: 17,019
Australia: 9,736
China: 14,596
Ireland: 7,007
Jamus: 9,018
Argentina: 4,589

Costa Rica: 7,230

Dalilan da suka sa daliban Amirka suka fi son Kasar China

A bincika wannan alamar ta Kasa, da wayar tarho, ko a bude yanar-gizo mai suna: http:--
goo.gl-m3eER

Hasashe

Masanin Hasashe John Zogby, ya gano cewa, jama’ar Kasar Amirka da aka Haifa a
tsakanin shekarun 1979 da 1994, sune Rukunin Farko na ‘yan zamani. “Sun fi ko wane
zamani sanin abinda ke faruwa a duniyar nan,” in ji shi. “A gare su, komai mai yiwuwa
ne, kodayake ‘yar rugujewar tattalin arzikin da aka samu, a duniya, ta dakushe wa
wadansu suKiriniyarsu, saboda talaucin da aka yi da kuma dimbin basussuka.” Wannan

(3

shine irin hasashen da Zogby vya yi, game da ‘yan zamanin:

].Wa(fannan “masu ragaita a duniya” na tafiye-tafiye, a cikin gungu, don fahimtar

al’amurra, da Kiriniya da kuma sanin sababbin abokan hulda. Kusan dai kamar “masu yi
Kasa hidima ne”, a fakaice.


http://goo.gl/m3eER�
http://goo.gl/m3eER�

2 Harkokin kasuwanci da gwamnatoci na dogara da su, wajen basirar warware

matsaloli, fiye da irin yadda aka koyar da su, don koyar da tsofaffin ma’aikatan da suka
dade a ofis, game da harkokin fasaha. Ana dora muhimmanci ga Kwarewarsu a harkokin
yanke shawarwari kan manufofi. Suna da Kwarewa, ta musamman, wajen warware
matsaloli, ta yanar-gizo da Kananan tarurruka.

3 Sukan kai gwauro, su kai mari, amma, abokantaka da dankon zumuncinsu zai dade
wajen zama wata Kugiyar hadin harkokin rayuwa.

4 Jinsinsu zai kasance tamkar wani “zanen goyon” al’'umma da dama, irin wanda ya fito

daga almarar tsofaffin mazauna Amirka, cewa, duk jaririn da aka yi wa majanyi da bargo,
ya dauri niyyar yin tafiya mai nisa — wanda zai ji yarurruka da dama, ya kuma yi karatu,
a kowane wuri ya samu kansa.

5 “Yan Zamanin” za su Kara mayar da hankali ga kabilarsu — irin al’'ummarsu dake da

tunani daya, a wajen Kasarsu — kamar a Kasashe. A bisa ga rajista dai sunansu, ‘yan

Amirka, amma, “Amirkawa ne, ‘Yan Yawon Duniya.”

Imi



Menene MOOC?

MOOC shine Dimbin Yin Kwasoshi a Yanar-gizo, hanyar tsamo harkokin ilmi daga
cikin ajujuwa, da mayar da karatun manyan jami’o’i, kyauta, ga dukan wanda zai iya
shiga yanar-gizo.

Harkokin na shirin MOOC yanzu suke tasowa, amma, amfaninsu na da yawa. Ga
wadansu, shirin na MOOCs wata dam ace ta gudanar da harkokin ilmi, nan gaba. Amma,
akwai wata tambayar da har yanzu ba a amsa ta ba, ta wanene zai yi makin takardu har
dubu 100? Kuma ana iya kammala dukan manhajar kwasoshin, ta hannun shirin na
MOOC, har a samu wani yabo, daidai da irin kwasoshin da ake y1i, a harabar jami’0’1?

Kasafin Kudade Na Iya Maye Gurbin Digiri?

A bisa ga al’ada, masu daukar aiki na duba irin digirin da aka samu, a jami’a, don zama
wani mizani na wanda za a bai wa aiki. To, shirin na MOOCs na iya canja haka.

Majalisar Harkokin Ilmi ta Kasar Amirka, za ta sake tsarin kwasoshin da manyan jami’o’1
ake gudanarwa, a yanar-gizo, mai yiwuwa ma, ta bayar da shawarar da sauran kolejoji su
yaba ma su. Wadansu masu gudanar da shirin na MOOCs na dan samu ‘yan kudaden
shiga, ta hanyar sayar da bayanai ga masu daukar ayyuka game da KoKarin daliban da
suka cancanci a bai wa aiki.

Shafin Coursera, wanda shine ya fi girma wajen gudanar da harkokin na MOOCs, ya
bayar da kwangilar gudanar da kwasoshin ga Jami’ar Antioch, wadda ke koyar da wani
samfuri na shirin na MOOCs, don bayar da takardun Karamin digiri, a fannoni.

Abubuwa Uku game da Shirin na MOOCs

1 Sebastian Thrun, wani shaihi, a fannin harkokin kimiyyar na’ura mai Kwakwalwa,

dake Stanford, da Peter Norvig, darektan harkokin bincike na Dandalin Yanar-gizon



Google, suna koyar da wani shahararren kos game da basirar gajeren lokaci, ta hannun
Udacity.

2 Wautar lantark daga itatuwa: Wani Kammalallen Shirin Shafin. Yawan daliban da suka
kammala shirin farko na MOOC, a Jami’ar Duke MOOC, ya lunka na wadanda aka

dauka a jami’a, sau 10.

3 Shirin CS50x: Gabatarwa game da Harkokin Kimiyyar Na’ura mai Kwakwalwa, da

Shafin edX ke koyarwa. Irin wannan shirin, ya yi daidai da gagarumin digirin da Jami’ar
Harvard ke bayarwa, a harabar jami’a.

Shirin MOOCs A Alkalumma

190

Yawan daliban Kasashe, dubu 160, dake karanta kos din basirar gajeren lokaci, a Jami’ar
Stanford, a shekara 2011.

Dolar Amirka dubu 895

Yawan kudaden da Asusun Bill & Melinda ya bayar, ga Hukumar Harkokin Ilmi ta
Kasar Amirka, don gwada yiwuwar shirin na MOOCs, game da bayar da yabon karatu.

Wa Yake da Gaskiya?

Ko a yi shirin MOOC ko ka da a yi

shirin na MOOC — wannan kuma
wata magana ce.
GOYON BAYA

Farfesa Alex Tabarrok, na Jami’ar
George Mason
Tabarrok ya hango shirin na MOOCs

zai bayar da damar bayar da ilmi,



nan gaba, da babu ita, a da.
RASHIN GOYON BAYA

Vaidhyanathan ya hango gagarumar
nasarar koyon ilmi a yanar-gizo,
amma, ya ce, a gaskiya, shirin na

MOOCs wani mataki ne, na tabbatar

da wannan nasarar.

Shirin MOOCs da ilmin da ake
koyarwa a aji

“Gaskiyar al’amarin ita ce, fiye da
kashi daya cikin uku, na daliban
dake koleji, sun wuce shekaru 25,
kusan rabin masu karatu na gajeren
lokaci, kuma mafi yawansu dake
aiki. Misalign kashi daya cikin hudu
na daliban dake koleji, na da ‘ya’ya.
Al’adar kolejojin ta saba wa bukatun
dalibai a yau.”

“Bambancin dake tsakanin fitaccen
kos na koleji da na shirin MOOC,
tamkar bambancin dake tsakanin
wasan golf ne, da kallon wasan golf.
Dukansu da irin abubuwan da suka
tanada. Dukansu kuma na da irin
wuyarsu. Amma, ba daya suke ba.”
Game da muhimmancin shirin
MOOCs na fadada harkokin ilmi
“Harkar ilmin da ba ta yanar-gizo ba,
na bukatar wanda zai amfana, a
wannan lokacin da za a wadata shi.
(Shirin MOOCs) ba ya tsinkewa,
dare da rana, safe da yamma, duk
tsawon kwanaki 365, a shekara.
Koyarwa lokacin da aka so.”



“Murna kan sa mutane tururuwar
shiga neman ilmin, amma, a kasa
sanin yawansu. Babu wata masaniyar
da ta fi koyarwa da faifan bidiyo (ga
kuma gamsarwa) irin yadda ake
gudanar da koyarwar, sannu-sannu.”

Shirin na MOOCs ya yi daidai da
sauran hanyar koyarwa?

“Hanyar da za a bi, ta gwada kai wa
ga samun sifili, ta fi sauri kan ta
gaskya. Hanyar koyarwa da na’ura
mai Kwakwalwa tamkar kowane
dalibi yana da wani farfesa ne, dake
koyar da shi, fiye da farfesa, daya,
dake koyar da dalibai 500, ko 50.
Abin mamaki, na’urar ta fi rage
nagartar harkokin ilmin, su kasance
tamkar wasa.”

“Shirin MOOCs da aka san zai samu
‘nasara’ bai wuce lissafi da na
sarrafa na’ura ba, da kuma ilmin
wucin-gadi, maimakon na bincike da
tabbatar da tunani, ko na dakunan
bincike. Mafi munin, shine tilasta wa
wani karanta abinda ba ya so, don
kawai attajira, irin su Bill Gates, na
tunanin shirin na MOOCs shine
mabudin ajiyar gobe.”

ZALLA DAGA CATO
12 GA WATAN NUWAMBAR
2012

DAGA “ME KE DAMUN SHIRIN
NA?” WATA KASIDA KAN
TUNANIN ILMI MAI ZURFI, A
DANDALIN YANAR-GIZON
RANAR 6 GA WATAN YULIN



2012.

Tsohon Shugaban Kamfanin
Microsoft, Bill Gates, wanda ya kasa
karatu a Jami’ar Harvard, yana
tunanin shirin MOOCs na iya
taimakawa ga daukar ma’aikata, bisa
ga abinda aka sani, maimakon inda
ka yi karatu.

“Manufa ita ce, a
bambanta tunanin
ilminka da yadda ka
sam ilmin.”— i ;i B
Gates

Al’adu

Rie Takahashi, wadda ta tsara wani kida, a na’urar watsa labarai ta zamani, ta
bayyancewa, aikinta ya taimaka wa daliban dake koyon aikin likita.



Halittar DNA, Ba Kamar
Yadda Ka San Ta Ba

Masana Harkokin Kimiyya a California, sun mayar da harkar
watsa labarai ta zama kida

DAGA MICHAEL GALLANT
Rie Takahashi, wata matashiyar masaniyar harkar kimiyya, dake Birnin Los Angeles,
ta gano wata hanyar ba-zata, da za ta iya taimaka kowa, da ko’ina, wajen fahimtar asirin
boyen dake cikin halittar dan adam, watau a iPod.

“A shekarun farko, na karatuna, a Jami’ar California, dake Los Angeles, na halarci wani
taron Karawa juna sani, da Farfesa Jeffrey H. Miller ya koyar da abinda ake kira Kimiyya
da Al’'umma,” in ji Takahashi, wadda kuma ta nazarci kida da na’urar piano, fiye da
shekaru 20. Ta ce daya daga cikin ayyukan da ya zayyana, a wannan shekarar, wadda ita
ce ta 2005, shine “musunta batun da mukan yi, a kimiyyance, ya gano hanyoyin da kowa
zai iya bi.” Idan aka lura da yadda Takahashi ke Kaunar kida da kimiyya, ita da Miller,
sun yanke shawarar ya kamata nazarinta ya mayar da hankali ga abinda za a yi sha’awa.
“Babu wani bambancin yare, idan aka zo ga harkar kida,” in ji ta.

Miller ya ce, fassara yadda gubar amino acids ta rayuwa, watau wata taswirar da ake
gani, a madubin duba-rudun kimiyya, dake taimaka wa halitta gina wata muhimmiyar
taskar abinda ke gina jiki, irin tsoka, ya zuwa da abin kida, ya faro asali ne, tun kafin shi
da Takahashi su fara aikin tare, kuma babu wata muhimmiyar nasarar da aka samu.
“Wata matashiya, maras makama, shine a rarraba yadda za a kada tsarkiyar abin kida, ga
kowane rukuni na gubar ta amino acids 20, kuma dukan yadda jerin taswirar ta bayyana,
za ka ji cewa amon tsarkiyar yana da danganta da juna,” in ji shi. To menene matsala?
Domin duk wata gubar ta amino acid na iya bayyana, a kusa da kowace, sakamakon na
iya zama kidan dake da gargada, watau kamar “na aljannu,” in ji shi.

Takahashi ya dage kan cewa, muddin ana son jin dadin kidan, to, maimakon haka, a kada
kowace tsarkiyar na’urar da aka hada da gubar ta amino acids, don ta yi amo, sosai,
maimakon daya. Har ila yau, ta hada masu gubar ta amino acid, tare, wadda kowanensu
ke da amonsa na daban. “Wannan tsari na Rie ya bayar da wani kida mai dadi,” in ji
Miller.



Amma, bayan sakamakon, wannan shirin na Takahashi, na fassara rukunin halittar ya
zuwa kida, ya nado halitta zuwa kida, kamar yadda wanda ya Kago shi, ya bayar da
fasalin yadda zai kasance. “Wani lokacin, yana da sauKin da za a yi, wani salon da
gwamma a gan shi,” in ji Takahashi. “Alal misali, taruwar gubar ta amino acids kan
haifar da Kwayoyin Huntington, kuma idan ka saurari sautin na halittar gina jiki ta
Huntington, koda ba san abinda ake kira kida ba, to, ka ji wani sauti na daban, da zai ta
maimaita kansa, ka kuma fahimci cewa, wani abu, na daban, na faruwa.” Bayan wadansu
shekaru, wani farfesa, a harkokin likita, dake UCLA, ya ci gaba da kada wani kida, a
lokacin da yake koyar da dalibai, in ji Takahashi.

Binciken Halittar zuwa Kida, ya janyo hankalin jama’ar duniya, kuma ana amfani da shi,
wajen koyarwa, a Mexico, kazalika da Amirka; Takahashi da Miller kuma, sun wallafa
wata Kasidar kimiyya, game da al’amarin, kan kuma gabatar da binciken a gidan rediyon
BBC.

Nan gaba, Takahashi na fatar ganin yin amfani da binciken na Halitta zuwa Kida, zai
fadada, fiye da wani abin koyar da likitoci, nan gaba. “Duk da yake na kururuta kida da
na’urorin kida, na zamani, a kan na‘ura mai Kwakwalwa, amma, amon bai kai na yadda
makada za su ba,” in ji ta. “Ina son ganin na yi amfani da tushen wannan kidan, don gano
irin yadda ake kade-kade da kayayyakin kidan lantarki da sauransu. Akwai bayanai da
batutuwa, da dama, da za su KirKiro wadansu hanyoyi.”

Takahashi ta yi imanin cewa, ci gaba da bincika gubar ta amino acids ta hanyar kade-
kade, na iya kai mu ga wadansu bincike-binciken na kimiyya. Wadansu bangarori ne,
kadai, na jerin gubar ta amino acids, za su iya, haifar da halittu masu gina jiki, in ji ta,
yayinda sauran danginsu, za yi aiki ne, lokacin da aka aiwatar. “Akwai hanyoyin lissafi,
da dama, da suka taba bayyana cewa, akwai lokacin da za a yi haka, amma, babu wani
tabbaci,” in ji ta. “Muddin aka saurari jerin kade-kaden... yana iya taimaka ma na, wajen
gano wata taswirar da ba mu sani ba, a da.”

“Takahashi ta yi imanin cewa, ci gaba da bincika gubar ta amino
acids ta hanyar kade-kade, na iya kai mu ga wadansu bincike-

binciken na kimiyya.".

A Saurara!



Don jin kidan, a fasa wannan alamar ta QR dake sama, da wayar tarho, ko kuma a bude
yanar-gizo mai suna: http:--goo.gl-zzVgf

“Na yi murnar ganin muhimmancin irin yadda halittar DNA take, da kuma
irin saddabarun taswirar dake da bayanai, masu yawa, da ya nuna halittarmu.
Duk da KanKantarta, amma, wani yare, ya bayyana dukan abinda take ciki,
game da ko kai wanene, da kuma irin yadda za ka rayu.”

Katarina Countiss, wani dalibi a garin Seattle, game da wani zanin surarta, (a sama),
game da halittar DNA.

Halittar DNA, Ba Kamar Yadda Aka San Ta Ba

DAGA SUSAN MILLIGAN
Ana iya cewa William Shakespeare yana da wani gagarumin jini ne, na wallafe-wallafe.
Kuma saboda irin gawurtaccen binciken da masana kimiyya suka yi, a Kasar Amirka, da
kuma Kasashen waje, ake amfani da halittar DNA, wajen ajiye dukan baitukan waKoKin
Shakespeare.

Masu bincike, a Cibiyar Samun Labaran Halittu, ta Kasar Ingila, sun bullo da wata
dabara, a lokacin da ake zantawa da jama’a, ta sanin irin yadda ake haddace baitocin
wakoKi a halittar ta DNA, wadda ake ajiyewa, a wani dan Karamin wuri, a can KarKashin
zungurun bincike.


http://goo.gl/zzVgf�

“Kana iya ajiye daukacin dakin ajiyar littafai, a irin wannan jerin wurare,”” in ji Dokta
George Church, wani masanin halittun jiki, dake Makarantar Harkokin Likita, ta Harvard,
wanda ya wallafa wata Kasida, a watan Satumba, game da wuraren ajiyar na halittar
DNA, tare da takwaransa, Sriram Kosuri.

Tare ma da baitukan waKoKin na Shakespeare, Nick Goldman da Ewan Birney, dake
cibiyar, sun yi tanadin wata Kasidar kimiyya, sun kuma nadi wani bangare na jawabin da
Martin Luther King ya yi, game da hasashensa, watau “I Have a Dream”’.

Masu binciken, biyu, sun yi amfani da wani linzamin na’ura mai Kwakwalwa da ba shi da
haufi, don haka ana iya ajiye bayanan, na tsawon dubban shekaru.

Me zai hana ba za ka yi amfani da taskar ajiyar kayayyaki ta na’ura mai Kwakwalwa ba?
“halittar DNA ta fi madogara,” in ji Goldman. “Domin halittar ta DNA ita ce tushen duk
wata rayuwa a doron Kasa, za mu kuma ci gaba da karanta bayanan, muddin akwai
fasahohin zamani, a tare da dan adam. Ba za ka iya amincewa da taskar ajiyar bayanai ta
na’ura mai Kwakwalwa ba, ko alkuki, don yin aiki, na ‘yan shekaru, ba tare da fargaba
ba.”

Mujami’ar Harvard ba yi jifa da alkukukin ajiyar bayanan, na na’ura mai Kwakwalwa ba,
har yanzu: wannan fasar ta halittar DNA ta cika tsada. A halin yanzu, in ji shi, ba za mu
yanke shawarar yin amfani da ita ba, wajen ajiyar faya-fayen bidiyon da muke amfani da
su, yau da kullum.

Science

Yaro-Ba-Kuya Ya Fara
Tabbata



DAGA LAUREN MONSEN



A almarar kimiyya, yaro-ba-Kuya, watau robot, kan sha bamban da mutane, har
sai kwanan nan, da masana’antu da sojoji ko jami’an tsaro ke amfani da yaro-ba-
Kuyar da aka KirKiro, don ya rika lura da injuna ya kuma rika aiwatar da wadansu
tsauraran ayyuka, na musamman.

Yanzu akwai masu bincike, a Jami’ar Carnegie Mellon, ta Pittsburgh, dake KirKiro
da yaro-ba-Kuya tamkar dan adam.

Yaro-ba-Kuyar na Jami’ar Carnegie Mellon, na kan gaba, ga Kasar Amirka da
Rahotannin Duniya. Kasar ta Amirka, na sahu daya da Kasar Japan da kuma
Kungiyar Kasashen Turai, a matsayin jagororin dake yin yaro-ba-Kuya, a cewar
Asusun Harkokin Kimiyya na Kasa.

Valerie da Tank da Athina da kuma Victor, na daga cikin Kere-Keren yaro-ba-
Kuyar da ake yi ta magana kansu, wadanda kuma wani sakamako ne, na hadin
gwiwar ayyuka, a tsakanin jami’ar da kuma Makarantar Wasan Kwaikwayo, da
Cibiyarta ta Kera Yaro-ba-Kuya. Farfesa Anne Mundell, ta yi aiki da daliban dake
nazarin harkokin wasannin kwaikwayo, don KirKiro yaro-ba-Kuya daidai da ‘yan
wasan, kuma Farfesa Reid Simmons ya taimaka wa daliban Kera yaro-ba-Kuyar,
wajen bullo da linzamin na’ura mai Kwakwalwa, da dan adam zai yin mu’amala da
yaro-ba-Kuyan.

Aikin ya haifar da maganganu game da irin yadda fasaha ke yi wa rayuwar jama’a,
illa. Bisa ga matsalar dake iya faruwa, dangane da gwamutsa harkokin al’adu da
fasaha, shaihunan malaman sun bullo da wata dabara ta “yaro-ba-Kuyar kyautata
zumunta,” wanda har magana zai rika yi, idan yana aiki.

Wadannan Kere-Kere na yaro-ba-Kuya abin mamaki ne. Su ne ke bayar bayanai, da
bayar da umurni da rahotanni game da yanayi da dai sauransu, amma, siffofinsu ne
ke Kara wa jama’a Kwarin gwiwar daukar dogon lokaci suna mu’amala da su.
Wannan kuma ba Karamar galaba ba ce. Kamar kuma yadda yaro-ba-Kuyar yake da
gagarumar fa’ida ga harkokin kiwon lafiya (wajen taimaka wa tsofaffi da
magunguna, ga misali), yana da muhimmancin da za a rika amfani da su.

Hadin gwiwar daliban ne, ya Kera yaro-ba-Kuya, na farko, da aka kira Valerie,
watau yaro-ba-Kuyan dake marhabin da baKi “roboceptionist”, wanda, a yau, ake
amfani da shi wajen nune-nune, a aji. Da farko, an kafa shi ne, a wani ofishin
harkokin kimiyyar na’ura mai KwaKwalwa, inda take marhabin da bakKi, da kuma
wadanda ke aiko da tambayoyi, yayinda ta kan yi gulma, (a wani lokacin, ko Korafi
game da irin yadda mahaifiyarta ke son tsoma baki ga harkokin soyayyarta).



Wanda ya gaji Valerie, ita ce Tank, wadda ta karbe aikin, a matsayin yaro-ba-
Kuyan dake marhabin da baKi (roboceptionist), a 2005, “tana sawwake wa Valerie
fuskantar yawan waKoKin da take yi,” in ji Mundell, wanda, a gaskiya, take da
matuKar sha’awar irin abinda dalibanta suka KirKiro.

Tank, ta tsufa, tamkar mazan-jiya, kuma ta ji dadin tsawon lokacin da ta yi, a
matsayin yaro-ba-Kuyan dake marhabin da baKi (roboceptionist), (kodayake maye
gurbinta da Miranda ya yi, ya yi daidai). Shi ma yana da na sa siffofin, alal misali,
yakan harzuKa idan baKo ya so ya yi ma sa rashin kunya.

Daliban ne kuma suka KirKiro dimbin labarum da yaro-ba-Kuyar ke bayarwa. Baki
kan rubuta tambayoyi, sai shi kuma yaro-ba-Kuyar ya mayar da amsa, ta lafazin
na’ura mai Kwakwalwa. “Yadda kuma ka ke mu’amala da su, haka labarunsu ke
fitowa. Tamkar dai ana wani dandali na wasannin kwaikwayo,” in ji Mundell.

Victor yana da wata siffa ne, ta kangararren gabo, dake halartar jami’a, a dalilin
gurbin Karo karatu, a wasan Scrabble (wasan jera kalmomi). An Kera shi ne, domin
ya yi gasa da dan adam, kuma Victor yana magana tamkar matashi. An kafa shi ne,
a wani zauren daliban, yana kuma zolayar daliban, wajen nuna ma su wadansu
abubuwan da yaro-ba-Kuya ya fi dan adam iyawa.

Yaro-ba-Kuyar na da wata murgudaddar fuska, daidai da irin linzamin na’ura mai
KwaKkwalwar da Simmons ya ba shi, kuma yana karkata kai ko ya yi motsi da
1danu. Suna amfani ne da wata na’urar dake motsa su, don sanin inda mutane suke.

Masu hadin gwiwar sun ilmantu da hakan ne, daga sauran Kere-Keren da aka yi, da
farko, da sababbin yaro-ba-Kuyar da suka fi yin aiki, tamkar dan adam. Victor na
da “na sa halayen, don haka, yana mayar da martini, daidai-wa-daida, a lokacin
wasan na Scrabble,” in ji Mundell.

A gareta, duk da irin yadda ake ta amfani da su, yaro-ba-Kuyar sada zumunta, na
bayar da labaru, ta wani sabon salo,” in ji ta.

A sama zuwa Kasa: Valerie da Victor da kuma Tank ne.



WakKata... na sa ni farin ciki. Kowa na iva bacewa, idan va ga dama.

Wadansu mutanen kan ce, Ina da wata na’urar, a kafada ta. A gaskiva bani da
wata na’ura, a kafada ta.

Ita kanta, na’ura mai KwaKwalwa ta san ya kamata.

A dubal!

Don ganin bidiyon yaro-ba-Kuya, Valerie, a duba alamar QR, dake da tambar
tarho, ko a bude shafin yanar-gizo mai suna: http:--goo.gl-UeRqgx



http://goo.gl/UeRqx�

Wa Yake Tsoron Yaro-ba-
Kuya?

Wata hirar da aka yi da Matthew Mason, darektan Cibiyar Kera Yaro-ba-Kuya ta
Jami’ar Carnegie Mellon

Tambaya: Almarar kimiyya ta sa mu yin imanin cewa yaro-ba-Kuya zai kai
manzalin da zai yi daidai da basirar dan adam, ko ma fiye da haka. Za ku kawar da
mu ne?

Matthew Mason: Ba dai nan kusa ba. Mai yiwuwa nan da shekaru 500. Na yi fatan
da mun samu nasarar yin bincike game da basirar da kuma Kera yaro-ba-Kuyar, da
al’amarin ya zama gaskiya (ya bushe da dariyal).

Tambaya: Me yaro-ba-Kuya zai iya, ko ba zai iya ba?

Matthew Mason: Komai dake da sauKi, a gare mu, yana da wuya ga yaro-ba-Kuya,
kuma dukan abinda ke da wuya gare mu, yana da sauKi ga yaro-ba-Kuya.
Wadannan na’urorin suna da tunanin da zai magance duk wani KwakKwaran
tunanin dake tare da wasan chess, inda na’ura mai Kwakwalwa ke kayar da abokan
gasa da ita. Duk da haka, zai yi wuya, ka sa yaro-ba-Kuya ya gusa da wani da, a
wasan na chess. Har ila yau, duba yadda dan adam da yaro-ba-Kuya ke fuskantar
abubuwan da ba su da tabbas. Dan adam na amfani da KwaKkwalwarsa, amma,
kuma wata dabara ta kimiyyar lissafi. Lokacin da suka yi rangame da wata matsala,
sai su hanzarta yin amfani da wata dabarar, don warware ta. Yaro-ba-Kuya, na shan
wahala wajen magance irin wannan matsalar.

Tambaya: Akwai wata Kalubalar dake sa yaro-ba-Kuya ya Kara bayar da Kwazo?
Matthew Mason: Akasari, masu bincike suna duba bambanci da siffa da kuma
kayayyakin da za su inganta aikin na yaro-ba-Kuya. Sun aiki da abinda zai sarrafa,
ko karkatarwa ko tusa basira da kuma sanin injin. Duk abin murdiya ce, wadda ta
shafi tsarawa da kuma gudanarwa, ciki har da irin yadda yaro-ba-Kuya ke amfani
da “hannuwansa.” A yau, muna da yaro-ba-Kuyan dake da Kugiya, wadda ta yi
kama da harshen damo. Wadansu mutane na kuma Kara Kawata “hannuwan,”’
kamar na dan adam’. Amma, koda sun samu nasara, ban yi tsammanin za su
magance wannan matsalar ba. Dan adam din dake amfani da itacen da jama’ar
Kasar China ke cin abinci, ya fi yaro-ba-Kuya Kwazon gudanar da komai, akalla, a
wannan lokacin.



Tambaya: Wayoyin tafi-da-gidanka na canja ma na rayuwa. To, su ma yaro-ba-
Kuya, za su zarce hakan ne?

Matthew Mason: Ba tun yau yaro-ba-Kuya ke canja rayuwarmu ba, amma, ba
tunaninmu ba. Mafi yawan lokutta, muna ganin injunan dake sarrafa kawunansu,
cikin sauKin da za a kira su yaro-ba-Kuya. Ina sha’awar irin linzaman harkokin
ilmin da yaro-ba-Kuya ke amfani da su. A Jami’ar Carnegie Mellon, muna da wani
yaro-ba-Kuya, malami, wanda ke sauraren karatun yara, ya gyara ma su kura-kurai,
ya kuma yi ma su jagora, ya taimaka ma su.

Harkokin nazarin sararin samaniya canjawa suke yi. Ana amfani da linzamanmu na
tsara yadda za a motsa, a jiragen sama-jannatin Cibiyar NASA, da suka binciko
duniyar Mars. Motar da ba ta da direba, da yaro-ba-Kuya, likita, da kuma fasahar
dake lura da kuma mayar da hankali, ga dukan sararin dake zagaye da ku, da kuma
cikin jikunanmu, zai iya kawo wani canji, mai mamaki, a rayuwarmu.

Tambaya: Kuna da Zauren Girmama Yaro-ba-Kuya, a Jami’ar Carnegie Mellon.
Yaro-ba-Kuya na iya zabar wadanda za a yi wa wankan shiga Kungiyar?

Matthew Mason: Da hakan kuwa ya sawwaKe komai... da kuma al’amarin ya ba ni
tsoro (aka bushe da dariya).

Matthew Mason

Kasuwa

Abkawa Cikin Al’amarin

Kana da wani tunanin da zai kawo dimbin kudade? Ina nufin tururuwar kudade,
wadanda za su habaka abubuwan da suka shafi al’amarin harkokin kasuwanci,
wanda ke iya zama wata sila ta bayar da kudade ga Kananan masu masana’antu ko
basirar al’adun gargajiya.



DAGA ANDRZEJ ZWANIECKI

Samun kudaden da za a fara harkokin kasuwanci ko Kaddamar da wani
KwakKwaran tunani, sai canjawa yake yi, musamman, da bashin bankuna ko na
masu zuba jarurruka ke noKewa, a yanar-gizo, wanda abinda wadansu ba su sani
ba, kuma yake rage yawan gudunmawar da ake bayarwa.

Ana kiran wannan al’amari “tururuwar kudade,” wani tafarki na samo kudade, ta
yanar-gizo, daga Kananan masu zuba jarurruka ko ma su bayar da gudunmawar
dake shahara, musamman in Kasashen Turai. A 2012, misalin shafukan yanar-gizo
540, mafi yawa, daga Kasashen Amirka da Canada da Turai, suka rika gabatar da
tunanin bayar da jarurruka, a cewar wani shafin yanar-gizo, mai suna
Crowdsourcing.org, na wani gungun masana’antun gudanar da bincike.

Al’amarin ya bayar da dama ga masu gudanar da al’adun gargajiyar dake tasowa,
da masu zayyana tufafi da kuma ‘yan kasuwar da ko dai ba su da cikakken jari, ko
kuma suka hada hannu, don gudanar da wadansu ayyuka, a tsakanin masu amfani
da yanar-gizo, domin amfanin nan gaba, ko don tausayawa, ko don wani
sakamako. (Sakamakon na iya zama na kayayyakin da aka yi oda, ko aka samu
rangwame, ko Kananan riguna, ko kwanonin cin abinci ko wani lokacin, zantawa
da wanda ya bullo da shirin, ta wayar tarho.)

Lokacin da wadansu abokai uku, suka Kaddamar da shirin tururuwar kudade, na
Kasar Amirka, a yanar-gizon Kickstarter.com, a 2009, abokan mutanen ne, kadai,
suka taimaka ma su. Nasarorin da aka fara samu, ba su da yawa: wadansu ayyukan
al’adun gargajiya sun samu dokar Amirka 100 da kuma 37. A yau, tururuwar
kudaden na da masana’antu, a duniya, dake da jarin dolar Amirka miliyan dubu
biyu da milyan 800, kuma masu gudanar da ayyuka da dama, na neman dolar
Amirka miliyan guda, na kudade... kuma suna samu.

Murfin kwalbar barasar Champagne ya yi saurin fitowa: Olive One, wani makadi
na musamman, ya zarce yawan kudaden da ya yi tsammanin zai tara, a cikin
watanni biyu, kafin Karshen ranar tara kudaden.



Taba ka Zuba Jari
Masu fafitikar yada shirin tururuwar kudade, sun bayar da hujjar cewa, hanyoyin
tara kudaden na bayar da damar zuba jarurruka, inda dubban masu son yin amfani
da shirin, da masu sayen kayayyaki, da wasu sha’awar al’adu, ke zuba jarin
tunanin dake ba su sha’awar. Irin jarin da suka zuba shine tabbacin abinda suke yi
game da aikin.

Taron “na da Karfin da zai gano da kuma daraja tunani mai amfani,” in ji Carl
Esposti, babban jami’in kamfanin bayar da shawarwari game da shirin na
tururuwar kudade, mai suna Massolution,ga Mujallar Forbes, a watan Mayun
2012.

Dimbin jama’a na bi, sau da Kafar Shirin na Tururuwar Kudade. Mafi yawansu sun
kai ga cimma nasara. Fiye ma da kashi 96, cikin 100, na wadanda suka yi
arangama da burinsu, na kudaden, a yanar-gizon ta Kickstarter, sun samar da
sakamakon da ake bukata, a cewar wani binciken Farfesa Ethan Mollick, na
Jami’ar Pennsylvania, ya yi, a 2012. Amma, wannan binciken kuma ya bayar da
shawarar cewa, hanya mafi sauKi, ta zuba jarin na iya taimakawa, wajen Kaddamar
da wadansu ayyukan da ba a shirya yi ba: kashi 25, cikin 100 ne, kadai, na
ayyukan suka samu nasarorin yayata su, a shafin yanar-gizon na Kickstarter, a
cikin lokaci.

Wata matsalar kuma ita ce, wanda ke dari-dari, na iya tara kudaden aiwatar da
wani aikin da bai taba tunani ba, da zai bayar da mamaki. “Irin KoKarin nuna
gaskiya, da sada zumuncin shirin tururuwar kudaden, ya yi fa’ida, matuka, wajen
magance magudi, gaba daya,” in ji, Kevin Lawton, wanda ya hada hannu, wajen
wallafa Kasidar shirin, mai suna 7he Crowdfunding Revolution.

Nan gaba, daukacin shirin tururuwar kudaden game da magance gurbacewar
yanayi, za bullo, a wani dandali, na tunani, a cewar Lawton. Bugu da Kari,
gwamnati za ta bayar da tallafi, da taimakon da zai daunata shirin tururuwar
kudaden, in ji shi.

Shirin Tururuwar Kudade Ya Game Duniya

A Amirka, al’amarin sai Kara hauhawa yake yi. A KarKashin Dokar Bayar da
Ayyuka, JOBS, da Majalisar Kasa ta zartar, a 2012, ‘yan kasuwa na iya sayar da
hannun jarin da ya kai dolar Amirka miliyan guda, ga jama’a, ta hannun dandalin
shirin tururuwar kudaden. Dokar za ta bunKasa ci gaban Kananan harkokin
kasuwanci, amma, za ta kuma matsa lamba ga ‘yan kasuwar, da masu gudanar da



shafukan yanar-gizo, da su jadadda bayar da bayanan yadda suke kashe kudaden
masu zuba jari.

A kasuwanni, masu tasowa, shirin na tururuwar kudade, yanzu aka fara. A cewar
wani kamfanin bayar da shawararin, mai suna Crowdfund Capital Advisors,
wannan fannin na zuba jarurruka, na da inganci ga Kasashen Musulmi, domin yana
bin sharuddan sarrafa kudade, a addinin Islama. A wadansu Kasashen dake yankin
Asia, da Kudancin Amirka da Gabas ta Tsakiya, ko dai har an Kaddamar da irin
wadannan dandalin, ko kuma ana da niyyar yi.

Trash Dance, wani shirin tarihi, na daya daga cikin fina-finai 86, da aka yi, ta
hannun yanar-gizon Kickstarter, da aka Kaddamar a 2013.

1. Kamfanin Dola miliyan
Pebble smart 10.2 Million
watch

2. Kamfanin Dola miliyan
Ouya, na injuna 8.5 Million
cacar tafi-da-

gidanka

3. Kamfanin Dola miliyan 7
Na’urar Million
Wasanni ta Star

Citizen

4. Aikin Dola miliyan 4
Wasanni bidiyo Million

na Eternity

5. Kundin Dola miliyan



Kade-kade 1.2 Million
Kungiyar

Amanda Palmer

& the Grand

Theft

Babban Gangamin Shirin
Tururuwar Kudade na 2012

Magana Guda

Abinda Ya Sa Muka Fice

Terry Kramer na koyarwa ne, a Jami’ar UCLA. Tsohon jakada ne, da ya jagoranci
tawagar Kasar Amirka, a wani taro, mai wuyar sha’ani, da aka yi, a watan
Disambar 2012, a Dubai.

DAGA TERRY KRAMER
Kamata ya yi Taron Kasashen Duniya, kan Harkokin Sadarwar Duniya, a Dubali,
ya mayar da hankali game da harkokin sadarwar. Tawagar Kasar Amirka, ta yi
fatan mayar da hankali ne, ga samar da manyan tashoshin yanar-gizon internet, a
Kasashe masu tasowa. Maimakon haka, abinda aka bage da shi, shine irin
shawarwarin da suka yi ta barkowa, game da dakushe kaifin harkokin na internet.

A lokutta da dama, jama’ar dake wurin taron, sun amince game da wadannan
matsalolin. Tambaya a nan ita ce, “Ta yaya za a warware matsalolin?” Wadansu
masu halartar taron sun ce “Ta hannun gwamnati.” Alal misali, wasikun wofi, ba a
Kaunar abinda suke Kunsa. Dole wani ya yanke shawara game da abinda ake
bukata, da kuma wanda za a toshe. Kasar Amirka na tunanin cewa, bai yi daidai ba,
ga gwamnati ta gudanar da hakan, domin za ta bude kafofin bincikar abubuwan da



suka Kunsa. Wannan binciken yana kuma da alaka da mulkin demokradiya, da
‘yancin fadar albarkacin baki da kuma jama’a su yi musayar ra’ayoyinsu, game da
harkokin siyasa.

Abinda, kawai, muka ce, shine “Ba za mu goyi baya ba,” kuma ba za mu sanya
hannu kan yarjejeniyar ba. Kuma Kasashen Turai da Japan da Australia da New
Zealand da Canada da Peru da Colombia da Costa Rica da India da Kenya, sun
goyi bayanmu. Mun yi imanin cewa, an wakilci jama’a da masu sayen kayayyaki
da Kungiyoyin dake amfana da yanar-gizo, yadda ya kamata, irin su Taron
Harkokin Gudanar da Harkar Yanar-gizon, wanda ke da alhakin kula da harkokin
na yanar-gizo, nan gaba.

Shi ma shirin Inganta Karatu a Yanar-Gizo, watau Massive Open Online Courses
(MOOC:s), an yi batunsa a wannan fitowar, discussed in this issue (shafi na 24), na
daga cikin misalan da suka sanya, yake da muhimmancin da har muka kauce wa
wannan shirin na tsananta bincikar a gwamnati za ta yi.

Wata shawarar da aka gabatar a taron, da za ta cutar da shirin na MOOC, kai-tsaye,
ita ce ta “aikewa da kudaden jama’a”, da ya shafi yawan farashi. A KarKashin
taKaita shirin “aikewa da kudaden jama’ar’, jami’0’in da suke bullo da abubuwa,
kyauta, su kuma sanya su a yanar-gizo, za su rika biyan wadansu dimbin haraji.
Mun damu da wannan al’amarin da zai yanke shawarar da ka da a aike da komai,
ko a mayar da shi, wani salo na harajin da zai sa abubuwan su kasance ba na
kyauta ba.

Yanar-gizo ta bayar da dama, ga mutane da dama, domin kyauta ce, kuma ga kowa
da kowa. Wannan buduwar ce, ta bai wa jami’o’i, sadaukar da kososhinsu da ‘yan
kasuwar dake bullo da wadansu bayanai, ko kuma takardun neman wata alfarma.
Dole, a yi taka-tsan-tsan da duk wani al’amarin da zai zura idanu kan harkokin
yanar-gizo, don inganta amfaninta.

Sansanin Yankin Alaska, . -5



Haduwar Kulli

Wadannan alamomin dake kan taswira, suna nuni ne da wadansu yankunan da aka
ambata. A yi amfani da lambar shafukan, don hade wadannan alamomi, dake kan
taswirar, da kuma manyan hotunan harkokin rayuwar Kasar Amirka.

GWAMNATIN KASAR AMIRKA.



